
ABOA N’ASEFOƆ

 Onyankopɔn Dɔfoɔ, ɔkɔseɛ ɛne otumfoɔ Nyankopɔn, Ɔno
a ɔnam Ne Honhom tumi so yɛɛ nnoɔma nyinaa, na ɔde

Yesu Kristo aba, Ne Ba koro a wɔwoo no, Ɔno a ɔwuu kwa de
maa yɛn nnebɔneyɛfoɔ, deɛ Ɔtene de maa deɛ ɔntene, sɛ ɔbɛsane
de yɛn akɔ saa ayɔnkofa nwanwasoɔ yi mu a yɛne Onyankopɔn
bɛnya bio, sɛdeɛ wakyerɛkyerɛ yɛn wɔ nhyira Asɛm no mu, sɛ na
yɛne No wɔ ayɔnkofa ansaana wɔrehyɛ wiase ase: “Berɛ a anɔpa
nsoroma boom too dwom no, na Onyankopɔn mma de anigyeɛ
teaa mu no, akyirikyiri hɔ ansaana wɔreto wiase fapem.” Ɛbɛyɛ
dɛn na yɛbɛhunu sɛ na ɛno nyɛ berɛ korɔ no ara a wɔkumm
Adwammaa no; a berɛ a Onyankopɔn, wɔ Ne nsusueɛ kɛseɛ mu
no, hunuu yɛn sɛ yɛreteateam na yɛn ani agyeɛ wɔ yɛn akwagyeɛ
a ɛnam Yesu soɔ?
2 Na, anadwo yi, yadikan aka saa Ɔsoro animuonyam awɔbɛyi
na adie wɔ Ne Mmaeɛ a ɛtɔso mmienu no ahwɛ. Yadeɛ ɛne
awerɛhoɔ nyinaa bɛfiri hɔ. Afei yɛbɛnya nipadua te sɛ Ɔno Ara
animuonyam nipadua no bi, ɛfiri sɛ yɛbɛhu No sɛdeɛ Ɔteɛ. Ɛha
yi sɛdeɛ yɛhu yɛn nsa sɛ ɛremoamoa yi, yɛn tiri nwi redane ɛhoa,
na yɛn mmatiri rehodwo yi, yɛnim sɛ yɛtumi wu na y’ani kyerɛ
dɔteɛ no a y’asi yɛn tiri ase rehwɛ seesei, ɛne baabi a yɛfiri
baaeɛ no. Nanso, Awurade Nyankopɔn, sɛdeɛ ɛyɛ nokorɛ sɛ Wo
yɛ Onyankopɔn no, Wo hyɛɛ bɔ sɛ wɔbɛnyane yɛn bio wɔ nna a
ɛdi akyire no mu, na yɛgyedi.
3 Nokorɛmu yɛde yɛn gyidie sɔre gyina anadwo yi wɔ
W’Animpamu, a yɛde akokoɔduru reba ɛfiri sɛ Yesu na ɔhyɛɛ yɛn
sɛ yɛnyɛ. A ɛnyina biribi papa bi a yayɛ so, ɛfiri sɛ yɛnyɛɛ biribi
papa biara; nanso yɛreba ahobraseɛ mu, reka sɛ adamudeɛ yi yɛ
yɛn dea ɛfiri sɛ ɛnam N’adom a ɔde ama yɛn no nti. Ne saa nti,
y’aba rebisa sɛWo bɛhyira yɛn anadwo yi wɔ Asɛm no a yɛdereba
nomu. Ɛfiri sɛ wɔatwerɛ sɛ, sɛ, “Ɛnyɛ paanoo nko ara so na onipa
nam bɛtena ase, na mmom ɔnam Asɛm biara ɛfiri Onyankopɔn
ano mu ba so.” Na ma Onyankopɔn ano nkasa anadwo yi. Ma
nsɛm no mmra, na Ɛnwura yɛn akoma mu yie, sɛ atiefoɔ, na Wo
Honhomnhyɛ yɛnmma ɛneW’Animpa. Ɛfiri sɛ yɛbisa nowɔYesu
Din mu. Amen.
4 Ɛnn—ɛnnɛ ne ɛnnora, adano anadwo, mmom, ɛne ɛnnɛ,
y’akasa afa asɛmtire, ɛdikan, yɛrewie no, Deɛ Nti Yɛnnyɛ
Asɔrefekuo. Na yama emu ayɛden mmom, deɛ nti yɛnnyɛ
asɔrefekuo, ɛna deɛ nti yɛnnye asɔrefekuo nni. Ɛfiri sɛ, yɛhu no
wɔ Twerɛ Kronkron no mu, sɛ ɛnyɛ Onyankopɔn na ɔhyehyɛɛ
asɔrefekuo da; ɛyɛ bonsam na ɔhyehyɛeɛ; na yɛde Twerɛ
Kronkron no kyerɛeɛ. Ɛne sɛnea, ɛnam asɔrefekuo so, mfomsoɔ
baaeɛ. Afei yɛreka yei de atenetene na yɛde asɔrefie yi aba
Onyankopɔn nhyira Asɛm no ayɔnkofa mu. Sɛ, yɛn anidasoɔ

nnyina deɛ asɔrefekuo ka so, anaasɛ deɛ nnipa biara ka so;
ɛbɛgyina deɛ Awurade Nyankopɔn aka so. Na ɛno nko ara ne
kwan baako pɛ a wɔbɛtumi atenetene yɛn yie.
5 Na anɔpa yi, me wɔ nsɛm ahodoɔ, nnum, a me gyedi sɛ ɛfiri
asɔrefekuo mu, a nokorɛni wanka no wɔ Twerɛ Kronkron no
mu, a Matemeho asafo ahodoɔ no bɔ wɔn mu ase de ma, na
wɔrekyerɛkyerɛ sɛ nkyerɛkyerɛ: adekorɔ no ara a maame panin
dwamanfoɔ no, Katolik asafo ka ho asɛm, ɛna aba Matemeho
asafo no mu. Na yɛbɔ yɛn mu ase de ma biribi korɔ no a ɛne
Onyankopɔn Asɛm bɔ abira wɔ baabiara no.
6 Asɔrefekuo a ɛdiikan, a yɛhwɛɛ no awia yi ɛwɔ Nicene
agyanom abakɔsɛm mu, ɛfa Nicene asafo no ho. Asomafoɔ no
wuo akyiri no, ɛhɔ na Nicene agyanom no baaeɛ, na wɔkɔɔ so
mfirinhyia bebree. Mfirinhyia ahasa ne aduonu-nnum, awieɛ
no—no Nicaea, France, ne baabi a wɔyɛɛ a—a Nicene abadwakuo
kɛseɛ no. Na emu hɔ na wɔyɛɛ saa gyidie yinom a Katolik asafo
no wɔ seesei, na wɔde amaMatemehofoɔ no.
7 Na sɛdeɛ me kaa no wɔ—wɔ nkyerɛkyerɛ no mu anɔpa yi no,
“Saa asafo mmerɛ ahodoɔ nomu biara no, ɛkɔso bɛduru saa—saa
Tesalonika asafo berɛ no, mfirinhyia ɔha dunnum esum mmerɛ
no, berɛ baako mpo nni hɔ gyesɛ deɛ Ɔkaaeɛ, ‘Wo daso ara kura
Me Din mu.’”
8 Na ɛwɔ ɛfa nohoa no, na wɔnni Kristo mu bio, wɔde
asɔrefekuo din puee, “Katolik, Luta, Wesley, Baptis,
Prɛsbiterian, Pentekoste,” ne deɛ ɛkaho.
9 Nanso ansaana berɛ no bɛkɔ awieɛ no, Ɔkaa sɛ, “Mede ɛpono
wɔahini masi w’anim.” Wohu? Na ɛno ne berɛ a yɛgyedi sɛ yɛwɔ
mu pɛɛ seesei, ɛpono a-wɔahini berɛ no, ɛyɛ Laodikea asafo a ɛdi
akyire a wɔrepue.
10 Na ɛyɛ mfirinhyia ahasa ɛne aduonu-nnum pɛpɛɛpɛ kɔsi
Laodikea abadwakuo no. Na emu hɔ no wɔgyee saa nnoɔma
yinom sɛ nsuo petee, wɔrehwie, ɛne atorɔ asubɔ, atorɔ honhom
kronkron toomu, saa nnoɔma yinomnyinaa.Wɔgye toomu.
11 Na afei berɛ a Luta, a ɔyɛ ɔsɔfoɔ no, ɔfirii Katolik asafo no
mu no, ɔde saa nnoɔma yinom kaa ne ho baae. Na ɛfiri hɔ na
Zwingli baaeɛ, ɛfiri Zwingli mu naKalvin baaeɛ, ɛfiri Kalvinmu
na Wesley pueeɛ, oh, na ɛtoaa so. Na wɔkɔɔ so ara de saa gyidie
no baae. Na ɛbɛyɛ dɛn na Onyankopɔn bɛtumi adi N’Asafo kan,
berɛ awɔnamakwan a ɛnyɛ Ɔno na ɔdemaawɔn sɛwɔmfa so?
12 Na monkae, wɔ Adiyisɛm 17, yɛhunuu “ɔbaa no.” Afei saa
nsɛm yi mu da hɔ. Wɔatwerɛ no wɔ Twerɛ Kronkron no mu, enti
me susu sɛ mɛtumi aka. Ɔkaa sɛ na ɔbaa yi yɛ “odwamamfoɔ.”
Ɛno kyerɛ sɛ na ɔnni din-pa sɛ ɔbaa; na ɛsɛsɛ waware kunu,
a na ɔne wiase rebɔ adwaman. Na ɔbaa no wɔ a…Na ɔbaa
no yɛ “NNWAMAMFOƆ MAAME,” ne saa nti na ɔbaa no wɔ
mmammaa. Na yayi akyerɛ wɔ asase so nfonini so, a ɛwɔ…
Na ɛhɔ, me ara ankasa, mahu no wɔ Twerɛsɛm mu, ahunu ɔbaa

no nkyerɛkyerɛ ɛne biribiara, Me gyedi sɛ Awurade de ato ne
kwan so pɛpɛɛpɛ, sɛ ɛno ntumi nyɛ biribiara gyesɛ Katolik asafo
no. Ɛno ne kwan baako pɛ a ɛbɛtumi ayɛ. Na ɛdeɛn na ɔbaa no
wooeɛ?Matemeho asafo hodoɔ no. Ɔbaa no yɛɛe, pɛpɛɛpɛ.
13 Na ɔbaa no kura n’adwamammɔ nsa wɔ kuruwa mu, na ɔde
rema asase so ahemfo. Na ɔbaa no na ɔdi asase nyinaa soɔ,
yɛrekasa honhom mu a. Na ɛno yɛ nokorɛ pɛpɛɛpɛ. Ɔfoforɔ bi
nni hɔ…
14 Hwɛ, momma, yɛbɛtumi akɔ akyire wɔ Daniel na yanya
ohonin no. Hwɛ ohonin no: sika kɔkɔɔ tiri, Babilon ahennie
no; yawa…anaasɛ dwetɛ, Med-o-Persia; dwetɛ, Alexander the
Great, ɛne deɛ ɛkaho, Grecian ahennie no; afei Roma ahemman,
Apueɛ ɛne Atɔeɛ Roma, ɛnan mmienu no.
15 Na hyɛ ne nso wɔ ahennie du no mu, a ɛde saa mmɛn du no
pue pɛpɛɛpɛ a na yɛreka ho asɛm anɔpa yi, wɔ saa ahennie du no
mu baako biara no a na ɛsɛ sɛ ɛsɔreɛ no, na dadeɛ ne dɔteɛ abom
adi afra. Na dadeɛ no firi ɛnan no, a na ɛyɛ Roma. Na Roma ho
hwa kakra afra ɔman biara a ɛwɔ Ɔsoro ase, nam Katolik asafo
no so. Saa yɛ nokorɛ paa. Nawɔrentumi nni afra, baabiara.
16 Na wɔbɛwareware wɔn ho, wɔ wɔn mu. Twerɛ Kronkron no
kaa sɛ wɔbɛyɛ. Na monhwɛ wɔn ɛnnɛ. W’abarimaa ne Katolik
abaayewa na ɛnam; sɛ wɔware a, ɛsɛ sɛ wɔhyɛ bɔ sɛ wɔbɛtete
wɔn mma sɛ Katolik; hwɛ, n’adane. Hwɛ, ɛyɛ sɛ woreyi ɔfoforɔ
no ahoɔden afiri hɔ.
17 Nanso ɛyɛ deɛn? Twerɛ Kronkron no gye to mu sɛ adeɛ
no nyinaa yɛ tuutuusɛm. Afei ɛdeɛn na mo bɛyɛ? Ɛyɛ nokorɛ.
Na sɛnea wɔbɛtua nnipa no bɔne so ka…Yɛkɔɔ y’akyi wɔ
Deuteronomium, na yɛkyerɛɛ sɛ adwaman ba, mpena ba,
rentumi mma Awurade badwa mu awoɔ ntoatoasoɔ dunnan so.
Ɛno yɛmmara no ase. NaKristo baae bɛyɛɛ mmara no kɛseɛ. Sɛn
na ɛteɛ boro soɔ seesei?
18 Na ɛdeɛn na ɛreto wɔn, ɛdeɛn na ɛha saa atuatefoɔ a wɔwɔ
abɔnten so ɛnnɛ yi, saa mmaa nkumaa a wɔretwe-tawa yi, na
wɔhyɛ ntaadeɛ-ntiantia, atwitwa-tiri nwi atuatefoɔ yinom, ɛne
deɛ ɛkaho? Ɛdeɛn na ɛha wɔn? Ɛsiane sɛ wɔn maamenom yɛɛ saa
ntira. Ɛyɛ sɛ wɔretua, bɔne so ka, ɛfiri awoɔ ntoatoasoɔ baako
so akɔ ɔfoforɔ so. Ɛno ne deɛ ɛteɛ. Na ɛdeɛn na y’anya? Yabɛduru
baabi a, ɛnyɛ hwee na abɔ toa gyesɛ bɔne tantan.
19 Ɛno nti na Onyankopɔn ama Russia so, nohoaa, a ɔde topaeɛ
hyeaman bɛpepa ɔbaa no afiri hɔ, te sɛ deɛ na nsuyiri berɛ no
teɛ, berɛ a Ɔmaa mununkum no so. Nokorɛ, Ɔyɛɛe. Na Twerɛ
Kronkron no ka saa. Russia, ɔman a wɔnye Onyankopɔn nni sɛ
ɔwɔ hɔ, wɔnye nni, wagoro akɔtɔ Onyankopɔn Tumfoɔ no nsam
pɛɛ. Sɛdeɛ na ɛsɛ sɛ Ɔhene Nebukadnessar sɛe Israel esiane sɛ
wɔne Onyankopɔn annanteɛ nti, Russia resɔre “atɔ ahotefoɔ no
so werɛ,” ɛyɛ Katolik asafo no, ɛfa ahotefoɔ no mogya a ɔbaa no
hwie guuɛ. TwerɛKronkron no kaa saa. Ɔbɛfa biribiara.

20 Enti monhwɛ ha, sɛ na wɔn maame yɛ abaayewa a osua a, na
wɔn nanabaa, ɛne ne maame yɛ atuatefoɔ a, ɔte sɛn ɛnnɛ? Rock-
and-roll adagyabɔni. Ɛdeɛn na ne mma bɛyɛ?

Namo ka sɛ, “Onyankopɔn yɛ saa?” Aane, owura.
21 Onyankopɔn tua mma amumuyɛ so ka, awoɔ ntoatoasoɔ
no, mpo kɔsi awoɔ ntoatoasoɔ dunnan so. Na sɛ Kristo baae
bɛyɛɛ no kɛseɛ a, yɛbɛka sɛ, “Awoɔ ntoatoasoɔ ɔha, anaasɛ awoɔ
ntoatoasoɔ aha-nnum.” Adɛn, Ɔkaa sɛ, “Tete no, motee sɛ wɔkaa
sɛ, tete berɛ no, ‘Monnni awu.’ Me ka sɛ, ‘Wo a, wo bo fu wo nua
no, a nteaseɛ nni mu no, wakum no dada.’ Mo tee sɛ wɔkaa sɛ,
tete mmerɛ no, ‘Monsɛe awadeɛ.’ Nanso me ka sɛ wohwɛ ɔbaa na
sɛ wo kɔn dɔ no a, wɔasɛe awadeɛ dada.” Ɔno na ɔyɛɛeɛ…Ɛdeɛn
ne magnify? “Woreyɛ no kɛseɛ ahodoɔ bebree.” Na sɛ mmara no
ase no na ɛyɛ awoɔ ntoatoasoɔ dunnan a, mmerɛ tenten sɛn na
adekorɔ no ara bɛdi ɛnnɛ?
22 Na mmeranteɛ, mmarima-mpaninfoɔ, mmarima awarefoɔ
nni obuo bio de ma wɔn awadeɛ ntam. Adɛn, wɔfa mmaa ne wɔn
tena baabiara, te sɛ nkraman. Nkraman wɔ obuo ɛne suban pa
sene deɛ nnipa no mu bi wɔ. Na me nim sɛ ɛyɛ ya kɛse, nanso
ɛyɛ nokorɛ.
23 Adɛn? Na asafo ahodoɔ no kɔso ara nawɔnka ho hwee. Adɛn?
Wɔreyɛ sɛdeɛ wɔn maame yɛ. Asafo ahodoɔ no dii adeɛ. Ɛfiri
sɛ, asafo no ɛne Matemeho asafo yi firi Katolik asafo no mu na
epueɛ, wɔatuaKatolik asafo no amumuyɛ so ka afaMatemehofoɔ
no so. Nokorɛni, ɛyɛ saa, enti kukuo ntumi nka nkyerɛ kuruwa
sɛ ɔyɛ “fi.” Ɛyɛ nokorɛ pɛpɛɛpɛ.
24 Afei yɛhunuu sɛ, na wɔ Twerɛsɛm no mu no, yɛhunuu sɛ…
Na me nhunuu krataa wɔ pono yi so ha anadwo yi. Me kaa sɛ,
“Kyerɛme baabi baako aOnyankopɔn hyehyɛɛ asɔrefekuo. Kyerɛ
me baabi baako a Onyankopɔn hyehyɛɛ mmaa asɛnkafoɔ. Kyerɛ
me baabi baako a Onyankopɔn hyehyɛɛ nsuo petee. Kyerɛ me
baabi baako aOnyankopɔn hyehyɛɛ sɛwɔrehwie. Kyerɛme baabi
baako a Onyankopɔn maa wɔbɔɔ obi asu wɔ din mu ‘Agya, Ɔba,
Honhom Kronkron.’ Monhwehwɛ saa nnoɔma no.” Nanso yɛyɛ
no daa. Ɛrekɔso wɔ asafo no mu.
25 Afei, me ka kyerɛɛmo, “Ɛkwan, anaasɛ, deɛ nti yantumi anyɛ
Baptisfoɔ, ɛfiri sɛ yɛgyedi sɛ wɔbɔ asu wɔ Awurade Yesu Kristo
Din mu. Obiara nni hɔ, wɔ Twerɛ Kronkron mu, a wɔbɔɔ no asu
kwan foforɔ biara so. Monkyerɛ me baabi baako a wɔbɔɔ onipa
baako asu wɔ ‘Agya, Ɔba, Honhom Kronkron din mu,’ Mɛma me
nsa so na maka sɛ me yɛ odiyifoɔ torofoɔ.”
26 “Na sɛ Twerɛ Kronkron no ka sɛ ɛsɛ sɛ ‘wɔbɔ asu wɔ Yesu
Kristo Din mu a,’ ɛno kyerɛ sɛ ɛsɛ sɛ wɔyɛ no saa kwan no so.
Paulo hyɛ maa wɔbɔɔ wɔn asu bio. Ɛmfaho ne sɛnea na wɔabɔ
wɔn asuo, na ɛsɛ sɛwɔba, bɛbɔ asu bio. Onipa korɔ no a ɔbɔɔ Yesu
Kristo asu no na ɔbɔɔ wɔn asu; Yohane Osuboni. Ɔkaa sɛ, ‘Ɛno
renyɛ adwuma bio. Ɛsɛ sɛ mo ba, bɛbɔ asu bio.’ Na ɛsɛ sɛ wɔyɛ



ABOA N’ASEFOƆ 5

ansaana wɔnyaa Honhom Kronkron no. Na ɛyɛ Onyankopɔn
nhyehyɛeɛ.”
27 Mɛtumi akɔ mu kakra asene saa, anadwo yi. Adɛn? Yesu di
N’Asɛm so. Mo gyedi saa? Afei, ɛrekame ayɛ sɛ na mo nyinaa wɔ
ha anɔpa yi, nanso me pɛ sɛ me to ɛno so kakra.
28 Adɛn nti na Paulo hyɛɛ-…hyɛɛ saa berɛ a wɔyɛɛe akyiri no?
Paulo kaa sɛ, “Sɛ mpo Abɔfoɔ fri Soro ba bɛka biribi foforɔ a,
nnomee nka no.”
29 Afei mo ka sɛ, “Yanya Hann foforɔ wɔ so.” Daabi, monyaae.
Ɛno ne deɛ bonsam de baa Hawa hɔ, Hann foforɔ bi. Monhia
Hann foforɔ biara. Mohia sɛ mobɛnante wɔ Hann a Onyankopɔn
de aba ha dada no mu, ne nyinaa ne no.
30 Afei monhwɛ yei, sɛnea ɛyɛ sima fa. Berɛ a wɔsane firii
Ahosakyera Bepɔ no so no, Yesu ka, kyerɛɛ N’asuafoɔ no sɛ,
“Nnipa se onipa Ba no ne hwan?”

“Ɔbaako kaa sɛ Wo ne ‘Mose, anaasɛ Elia, adiyifoɔ no mu
baako.’”

Ɔkaa sɛ, “Mo ka sɛ me ne hwan?”
31 Ɔkaa sɛ, Petro kaa sɛ, “Wo ne Kristo, Onyankopɔn teasefoɔ
no Ba.”
32 Ɔkaa sɛ, “Nhyira ne wo, Simon, Yona ba; ɛnyɛ honam ne
mogya na ɛyii yei kyerɛɛ woɔ.” Hwɛ, ɛmfiri asɔfoɔ nteteɛbea na
ɛba. Ɛmfiri asɔrefekuomu na ɛba. “Ɛnyɛ honam nemogya na ɛyii
yei akyerɛɛ woɔ. Wansua no wɔ nyamemu nimdeɛ sukuu biara
mu. Mmom M’Agya, a ɔwɔ Soro, na wayi yei adi akyerɛ woɔ. Na
saa ɔbotan yi so namɛsiM’Asafo; na asamando apono remmumfa
so,” honhommu adiyie a ɛfa Deɛ Ɔyɛ ho.
33 Monhyɛ ne nso, “Na me ka sɛ wo ne Petro. Na mede Ahennie
no nsafoa bɛma wo. Na biribiara a wobɛkyekyere asase soɔ
no, Mɛkyekyere no Soro; biribiara a wobɛsane no asase soɔ no,
Mɛsane no soro.” Afei, na ɛsɛ sɛ Ɔdi N’Asɛm so anaasɛ ɔnyɛ
Onyankopɔn. Afei, na berɛ a Ɔyɛɛ saa no, nna kakra akyi no,
wɔbɔɔ No asennua mu, sɔreeɛ, foro kɔɔ Soro, na Petro buee
Asɛmpa no so Pentekoste Da no. Ɔyɛɛ saa anaa? Ɔno, nokorɛni,
ɔyɛɛe. Afei monhwɛ, berɛ a ɔyɛ…
34 Wɔn nyinaa dii wɔn ho agorɔ, ɛfiri sɛ na Honhom no ahyɛ
wɔn mma. Wɔfrɛɛ wɔn “atuatefoɔ, amunimunifoɔ-kronkron,”
anaasɛ edin bi te saa. Na mpo wɔseree, na wɔkaa sɛ, “Nkurɔfoɔ
yi aboboro nsa.”
35 Na Petro sɔre gyinaa wɔn mfinimfini, maa ne nne so, na ɔkaa
sɛ, “Mmarima ne anuanom, montie me nne. Montie m’asɛm na
montie me. Yeinom mmoroo nsa sɛdeɛ mosusuo yi; ɛfiri sɛ ɛyɛ
anɔpa nnɔnkron. Mmom yei ne deɛ odiyifoɔ Yoel kaaeɛ no, ‘Na
ɛbɛba sɛ nna a ɛdi akyire no mu no, mɛhwie Me Honhom no bi,’
ɛne deɛ Ɔbɛyɛ wɔ Ne mmamarima so, ne Ne mmammaa, ɛne Ne
mfenaa, ɛne deɛ ɛkaho, wɔ da no mu.”

36 Na berɛ a wɔteeɛ no, ɛwowɔɔ wɔn akoma mu. Ɛfiri sɛ, wɔtee
onipa a ɔnnim ne ABD, Nanso na ɛsɛ sɛ wɔhyɛ ne nso, wɔhunu sɛ
ɔwɔ Biribi wɔ ne mu, ɛredɛre ne mu, Honhom Kronkron no. Wo
bɛma no agyae? Adɛn, ɛbɛyɛ sɛ worebɔ mmɔden adum ogya, wɔ
dan wesee mu, berɛ mframa rebɔ. Worentumi nyɛ. Na Honhom
Kronkron no ahyɛ nomma. Na afei ɛdeɛn na ɔyɛeɛ?
37 Wɔkaa sɛ, “Ɛyɛ, mmarima ɛne anuanom, yɛnyɛ dɛn na yanya
nkwagyeɛ?”
38 Afeimonhwɛ, Petro, wo nawowɔAhennie no nsafoa.Wohu?
39 Afei, berɛ a Yesu sɔreeɛ wɔ da a ɛtɔso mmiɛnsa no, na Ɔnni
Ɔsoro Ahennie nsafoa no. Na monim saa? Ɔkaa sɛ, “Me kura
owuo ɛne asamando nsafoa,” mmom ɛnyɛ deɛ ɛkɔ Ahennie no
mu, ɛfiri sɛ na ɔde ama Petro.
40 Afei Ɔkaa sɛ, “Petro, biribiara a wobɛsane asase soɔ, Mɛsane
no Soro. Biribiara a wobɛkyekyere asase soɔ no, Mɛkyekyere
no Soro.”
41 Afei ɔno na ɔde nsafoa no gyina hɔ no, sɛ ɔrebue saa nhyira
adeɛ yi ama wiase. Na ɛha ɔkura nsafoa no wɔ ne nsam. Ɛna
wɔrebisa sɛ, “Yɛnyɛ dɛn na yanya nkwagyeɛ?” Seesei, ɛmfa ho
ne deɛ wɔkaa sɛ asomafoɔ no nyɛ, na ɛsɛ sɛ Onyankopɔn peneso
wɔ Soro, sɛ ɔmaa no saa tumi no a.
42 Afei Petro kaa sɛ, “Monsakyera mo adwene, mo nyinaa, na
wɔmmɔ mo asu wɔ Yesu Kristo Din mu mma mo bɔne fakyɛ, na
mo bɛnya Honhom Kronkron akyɛdeɛ no.” Ɛyɛ nokorɛ? Na ɛno
saa nti na nsafoa no dane wɔ Ɔsoro dema edin foforɔ biara, kwan
foforɔ biara, biribi foforɔ—tebea foforɔ biara. Ɛdane wɔ asase so,
na ɛdane wɔ Soro, anaasɛ Yesu anni N’Asɛm so amma Petro. Na
baabiara a wɔbɔɔ wɔn asu wɔ Twerɛ Kronkronmu no, ɛno akyiri
no, wɔbɔɔ wɔn asu ɛwɔ Yesu Kristo Dinmu. Nawɔn a wɔbɔɔ wɔn
asu ansana ɛno no, na ɛsɛ sɛ wɔba bɛbɔ asu bio, ɛwɔ Yesu Kristo
Dinmu, sɛ wɔbɛnyaHonhomKronkron no. Ɛno ne nokorɛ. Ɛkɔso
ara yɛ adekorɔ no ara.
43 Enti, sɛ yɛrekyerɛkyerɛ asubɔ wɔ “Agya, Ɔba, ɛne Honhom
Kronkron dinmu a,” na ɛyɛ atorɔ nkɔmhyɛ. Afei mempɛ sɛme ha
mo, nanso ɛsɛ sɛ me pia yei so sɛdeɛ asafo yi bɛhunu saa. Yɛnni
ha sɛ nkurɔfoɔ bi a yɛnnim hwee; yɛnim baabi a yɛgyina wɔ
OnyankopɔnAsɛm nomu.Wohu, yɛnim.Me ne obiara redi asie sɛ
wobɛkyerɛ me baabi baako a wɔbɔɔ obi asu wɔ edin “Agya, Ɔba,
HonhomKronkron.” Afei wobɛtie atorɔ nkɔmhyɛ anaasɛ Nokorɛ
no? Hwehwɛ Twerɛsɛm nomu. Ɛtogye wo ara.
44 Kyerɛmewɔ TwerɛKronkronmu baabi a onipa baako, baabi
a wɔhyehyɛɛ asafo bi sɛ asɔrefekuo wɔ—wɔ Twerɛ Kronkron
no mu. Kyerɛ me wɔ Twerɛ Kronkron no mu baabi a wɔhyɛɛ
ɔbaa ɔsɛnkani. Kyerɛ me wɔ Twerɛ Kronkron no mu baabi a
saa nnoma yinom, a yakasa afa ho yi, wɔhyehyɛɛ no wɔ Twerɛ
Kronkron no mu. Wɔnni hɔ. Ka baabi baako kyerɛ me. Wo deɛ
kɔ asɔrefekuo bi mu…

45 Ɛyɛ, berɛ a Mɛtɔdisfoɔ sɔreeɛ no, wɔkaa ahoteɛ. Saa yɛ.
Nanso, berɛ a wɔyɛɛ saa no, wɔtee asɔrefekuo, na ɛno wiee no.
Ne saa nti na Twerɛ Kronkron no kaa sɛ, “Wowɔ din.”

Wo ka sɛ, “Me yɛ Kristoni.”
“Ɛyɛ, asɔrefekuo bɛn na wowɔmu?”

46 Wo ka sɛ, “Mɛtɔdisni,” adɛn, wo yɛ tuutuuni afei. “Me yɛ
Baptini,” tuutuuni. “Pentekosteni,” wo yɛ tuutuuni. Wowɔ saa
asafo no mu.
47 Ɛsɛ sɛ wowɔ Kristo mu. Wonni adwuma biara sɛ woreka sɛ,
“Mɛtɔdis,” “Baptis.” Sɛ wo yɛ Kristoni a, wo yɛ Kristoni wɔ
akoma mu.
48 Asɔrefekuo no mu biara bɛtumi awo mma, Onyankopɔn
mma, a wɔyɛ papa. Nanso sɛ wo dwene sɛ worekɔ Ɔsoro esiane
sɛ wo yɛ Mɛtɔdisni anaasɛ Baptisni nti a, wayɛ mfomsoɔ. Na ɛno
nti na yafiri saa adeɛ no mu no.

Adɛn nti na Baptisfoɔ nhunu?
49 Me bisaa Mɛtɔdisni barima bi wɔ ha, na ɔretwerɛ nwoma,
ɔtwerɛɛ no berɛ tenten abɛsene korɔ. Ɔkaa sɛ, “Adeɛ baako a
yɛwɔ tia woɔ ne sɛ, wo tena Pentekostefoɔ nkyɛn.”

Me kaa sɛ, “Hwan ne ‘yɛn’?”
“Yɛn, Mɛtɔdisfoɔ.”

50 Me kaa sɛ, “Ɛyɛ, mɛka deɛ mɛyɛ akyerɛ wo. Mɛba wo kuro
mu na maMɛtɔdisfoɔ mfa ho ka.”

“Oh,” ɔkaa sɛ, “nokorɛ, yɛrentumi nyɛ saa.”
51 Me kaa sɛ, “Ɛno ne deɛ me susuuiɛ. Me ne Pentekostefoɔ tena
ɛfiri sɛ Pentekosteni gyedi. Ɛyɛ nokorɛ. Wɔhyia wɔ ho. Wɔn na
wɔnya ho mfasoɔ.”
52 Dodoɔ sɛn na wɔkenkanee saa asɛm no wɔ Life magazine
mu, a ɛnkyɛreɛ, ɛfa Pentekoste asafo no ho? Ɛyɛ adeɛ titiriw
kɛseɛ baako wɔ berɛ yi mu.Wɔnyaa wɔn a wɔasakyera bebree wɔ
afe baako mu senee asafo a aka no nyinaa a waka abom. Adɛn?
Wɔn mfomsoɔ mu mpo, Onyankopɔn ne wɔn tu anammɔn ɛfiri sɛ
wɔgyeNokorɛ no di nawɔdeNo nante. ƐyɛNokorɛ no.
53 Nanso ɛdeɛn na yɛreyɛ seesei? Wohu? Ɛno nti na yɛnnyɛ
asɔrefekuo no. Na sɛdeɛ ɛyɛ nokorɛ sɛ Pentekoste ayɛ
asɔrefekuo…
54 Na berɛ akyi nohoa, berɛ a Honhom Kronkron no diikan
hwie guu Pentekoste asafo no so, mfirinhyia aduannan a abɛsene
korɔ no, na wɔfirii aseɛ kaa kasa foforɔ, akyɛdeɛ no mu baako.
Ɛno ne akyɛdeɛ no mu ketewa. Ɛno ne akyɛdeɛ no mu ketewa
koraa, sɛdeɛ Ohoteni Paulo kyerɛeɛ, ɛne sɛ woreka kasa foforɔ.
Na berɛ a ɛbaaeɛ no ara, “Oh,” wɔkaa sɛ, “afei yanya No,”
na wɔtee asɔrefekuo, Badwakuo Kɛseɛ no, a ɛyɛ Assemblies of
God seesei. “Oh, obiara nyaa No gyesɛ wo ka kasa foforɔ,” na

Onyankopɔn firii wɔn nkyɛn, na ɔmaa wɔn tenaa hɔ. Nokorɛni.
Aane, owura.
55 Ɛkwan no so no Oneness baae, na wɔhunuu Yesu Din mu
asubɔ. Wɔkaa sɛ, “Oh, yanya No,” wɔyɛɛ nhyehyɛeɛ. Ɛdeɛn
na wɔyɛɛeɛ? Onyankopɔn firii wɔn mu na ɔgyaee wɔn maa
wɔtenaa hɔ.

Ɛyɛ sɛ, “Deɛ ɔpɛ biara no, ɔmmra.”
56 Hwɛ, Onenessfoɔ no rentumi nkɔ Assembliesfoɔ hɔ.
Assembliesfoɔ no rentumi nkɔ Onenessfoɔ hɔ. Makasa akyerɛ
wɔn nnipa akɛseɛ a wɔwɔ no binom, Owura Goss, ɛne Dɔkota
Pope, ɛne dodoɔ no. Nnipa akɛseɛ a wɔwɔ…Me ne wɔn tenaa
ase. Me kaa sɛ, “Ɛbɛyɛ dɛn na mo bɛtumi akyerɛ saa adanseɛ a
ɛdikan, sɛ nimdefoɔ?”
57 “Ɛyɛ,” ɔkaa sɛ, “Onuabarima Branham,” baako, mmienu
anaasɛ wɔn mu mmiɛnsa, na wɔyɛ anokwafoɔ, ɔkaa sɛ, “yɛnim
sɛ ɛyɛ mfomsoɔ, nanso ɛdeɛn na yɛbɛtumi ayɛ? Sɛ yɛka biribiara
fa ho seesei a, adɛn, ɛbɛsɛe nhyehyɛeɛ no nyinaa.” Nokorɛ, na
worenyɛ bishop bio, anaasɛ ɔhwɛfoɔ panin. Ɛno ne nsusuɛ no.
58 Onuabarima,mɛpɛ sɛmɛnya adwuma ketewa bi wɔmantwea
baabi, anaasɛ mɛka asɛm no wɔ dua ase, na manya Nokorɛ no,
nokorɛni, na mahunu sɛ woreka Nokorɛ no. Nnipa pɛ Nokorɛ
no. Na ɛyɛ nhyɛ, sɛ Kristoni, sɛ wobɛdi Nokorɛ no ho adanseɛ.
Onyankopɔn de ho asodie bɛto wo so.
59 Afei, wɔ saa nnoɔma yi ho no, sɛ wɔmɔɔ wo asu wɔ Yesu
Kristo Din mu, na wo nyɛɛ saa nnoɔma yinom, na wo nsa nkaa
Honhom Kronkron no a…
60 Wo ka sɛ, “Oh, meka kasa foforɔ.” Ɛno nkyerɛ sɛ wanya
Honhom Kronkron no.
61 Mahunu abayifoɔ, abayibonsam, ahonhommɔne, ɛne
biribiara aka, wɔka kasa foforɔ. Nokorɛni. Wɔnyaa Honhom
Kronkron no, na wo nim saa.Wɔnommogya firi nipa tikoraamu,
na wɔdi asa, na wɔfrɛ bonsam, na wɔka kasa foforɔ. Nokorɛni.
Wɔnyaa Honhom Kronkron no.
62 Enti, esiane sɛ wokaa kasa foforɔ no nti, ɛno nkyerɛ sɛ wanya
No. Kwan baako pɛ a wobɛhunu sɛ wanya No, ne sɛ wo honhom
ne Ne Honhom di adanseɛ, na Honhom aba no di wakyi: ɔdɔ,
gyidie, anigyeɛ, asomdwoeɛ, abodwokyɛre, papayɛ, ahobraseɛ
ɔdwoɔ. Saa berɛ no na wo hunu sɛ wanya Honhom Kronkron no.
Ɛdi Ne ho adanseɛ.
63 Afei, sɛ worebɔ mmɔden de wo ho ato so sɛ, esiane sɛ wo
yɛ Assemblies ni nti, anaasɛ Baptis ni no, anaasɛ Prɛsbiterian
ni nti a, wohu deɛ woreyɛ? Worefa tuutuuni din. Saa yɛ nokorɛ
paa. Momfiri saa adeɛ no mu. Momfiri ho. Menkyerɛ sɛ momfiri
mo asɔre mu anaasɛ biribi; yɛ deɛ wo pɛ sɛ wo yɛ fa ho. Mmom
momfiri ho sɛ mo de mo ho reto so sɛ, “Oh, me yɛ Prɛsbiteriani.
Yɛnye anwanwadeɛ nna no nni.” Adɛn nti na mo nnye nni? Twerɛ

Kronkron no kyerɛkyerɛ saa. “Oh, me yɛ Kristo Asafo ni. Wɔka
sɛ anwanwadeɛ nna no atwamu.”Wɔyɛ adiyifoɔ atorofoɔ.
64 Mɛtumi akyerɛ mo baabi a Yesu Kristo de Tumi maa
Asafo no, sɛ wɔnsa yadeɛ, na wɔnyane awufoɔ, na wɔntu
ahonhommɔne. Mede si onipa biara anim sɛ wobɛkyerɛ me
Twerɛsɛm bi wɔ Twerɛ Kronkron no mu baabi a Ɔyi firii Asafo
no mu. Hwan na ɔyi firii mu? Mo ankasa mo gyidie, aane,
ɛnyɛ Onyankopɔn Asɛm. Honhom Kronkron no rekɔso sɛ ɔbɛwie
adwuma no, ɔrekɔso saa ara, na Ɔbɛyɛ daa.
65 Ɛno nti na yɛnnyɛ asɔrefekuo no, “Wɔkekare wɔn anim kyerɛ
nyamesompa, na wɔpa mu Ahoɔden; dane wo ho wɔnho.” Yɛnye
saa nnoɔma no nni.
66 Afei, ɛfirii aseɛ sɛn? Ɛsɛ sɛ yɛyɛ no ntɛm na yɛduru so
ɛhare so seesei, sɛnea ɛfirii aseɛ. Afei yɛwɔ Twerɛsɛm bebree a
matwerɛ wɔ ha ɛfa HonhomKronkron no ho.
67 Na biribi foforɔ, yɛde akansie bi sii hɔ ɛnnora anadwo, ɛfa
“ahotefoɔ no mmɔdemmɔ,” ɛnyɛ kwan a Baptisfoɔ no gyedie
no. Daabi, owura. Me ne Baptisfoɔ no nyɛ adwene ne wɔn
nsusueɛ no, ɛfa wɔn Kalvin nkyerɛkyerɛmu no. Nokorɛni me
ne Prɛsbiterianfoɔ no nyɛ adwene. Me ne Mɛtɔdisfoɔ no nyɛ
adwene ɛfa wɔn Arminian nkyerɛkyerɛ ho. Aane, owura. Mmom
wɔn baanu no kura nokorɛ, nanso ɛsɛ sɛ ɛde wo ba Ha baabi
a ɛyɛ Nokorɛ. Sɛ wo dwane firi hɔ a, wo de biribiara te praka.
Nokorɛni.
68 Baptisfoɔ baa mu, wɔbɔɔ dodoɔ asu wɔ ha, wɔ asubɔ mu;
na ɔsɛnkafoɔ no bɔɔ wɔn asu, edu mu nkron nom tawa, wɔkɔ
akyire hɔ na wɔkɔ gyina hɔ, na wɔto sopaa, bunco anadwo mu
nyinaa, de mmirika twa wɔn ho, ɛne adwadie a mfa kwan mu; na
mmaa nyinaa hyehyɛ ntaadeɛ ntiantia wɔ ha, di mmirika nam
mmɔntene so, na wɔatwitwa wɔn tiri nwi, na—na wɔrenom tawa
na wɔrekasa, ɛne som-na-pam apontoɔ, na wɔreka nsɛmhunu.
Mo frɛ ɛno Kristosom? Namo dwene sɛ mo anya Daa ahobammɔ?
Morekɔ amanehunukrom te saa. Morennye mo ani wɔ Ɔsoro wɔ
tebea biaramu. Nokorɛni daabi. Ɛno nyɛDaa ahobammɔ.

Mmom sɛwɔwo onipa foforɔ firi HonhomKronkronmu a…
69 Na mo Pentekostefoɔ, esiane sɛ mo huri kɔ soro-ne-fam nti,
ka kasa foforɔ, tu mmirika kɔ soro-ne-fam wɔ nkonwa no ntam,
ɛno nkyerɛ sɛ wanya Daa ahobammɔ. Ma mo nya saa adwene no
wɔ mo tiri mu. Daabi, owura. Nokorɛni ɛnyɛ saa. Ɛfiri sɛ, wo
nim sɛ wo ara—wo ara wo bra yi wo ma, di adanseɛ, sɛ wo ne
Onyankopɔn ntam nyɛ. Ɛno yɛ nokorɛ. Wo nyɛ nokorɛ. Ɛno nyɛ
Daa ahobammɔ, nso.
70 Nanso mepɛ sɛ me bisa mo biribi. Daa ahobammɔ wɔ hɔ
anaa? Twerɛ Kronkron no ka saa. Twerɛ Kronkron no kaa
sɛ wɔtwerɛɛ yɛn din wɔ Adwammaa no Nkwa Nwoma no mu
ansaana wɔrehyɛ wiase ase.

71 Sɛdeɛ me kaa no anɔpa yi no, mereka bio. Onipa a ɔtwerɛɛ
nnwom no, “Na din foforɔ bi wɔ hɔ a wɔtwerɛ too hɔ wɔ
Animuonyam mu anadwo yi, na ɛyɛ me dea,” na n’adwene no
nyinaa yɛ papa, nanso na w’afom, wɔ Twerɛsɛm mu. Wɔantwerɛ
wo din anadwo no a wo nyaa nkwagyeɛ no.
72 Wo din, sɛdeɛ Twerɛ Kronkron no kyerɛ no, sɛdeɛ Adiyisɛm
ti 13, 17, ɛne deɛ ɛkaho no, “wɔtwerɛɛ wɔ hɔ ansaana wiase rehyɛ
aseɛ; nawɔkummYesuKristo ansaanawɔretowiase fapem.”
73 Ɛbɛyɛ dɛn na Onyankopɔn bɛtumi, Ɔno a ɔnni ahyɛaseɛ ne
awieɛ, ɛbɛyɛ dɛn na Onyankopɔn, a ɔfiri awieɛ nim mfitiaseɛ no,
ɛbɛyɛ dɛn na Ɔbɛtumi apene bɔne so ama aba asase so, sɛ ɛnyɛ
santi bi nti a?
74 Sɛ yɛde biribi bɛka nnoɔma a yaka no ho no. Deɛ ɛwɔ hen
na ɛdikan, Agyenkwa no anaasɛ ɔdebɔneyɛni? [Obi wɔ atirfoɔ
no mu ka sɛ, “Agyenkwa.”—Ɔs.] Agyenkwa, nokorɛ. Deɛ ɛwɔ
hen na ɔwɔ ahoɔden paa, Agyenkwa anaasɛ ɔdebɔneyɛni? Sɛ
Agyenkwa bɛtumi ayi bɔne no hɔ a, na Ɔno ne ɔhoɔdenfoɔ paa.
Ɛyɛ, adɛn nti na ɛdikan Ɔmaa bɔne baaeɛ? Ɔderekyerɛ sɛ na Ɔyɛ
Agyenkwa. Deɛ ɛwɔ hen na ɛwɔ ahoɔden mmorosoɔ, ɔyaresafoɔ
anaasɛ yadeɛ? Ɔyaresafoɔ. Ɛnneɛ adɛn nti na Ɔmaa yadeɛ baaeɛ?
Ɔderekyerɛ sɛ na Ɔyɛ ɔyaresafoɔ. Menya nyamesom mu atenka
seesei ara. Aane, owura. Oh, me! Ɛno yɛ Ne subansu.
75 Ɛno nti na Ɔma amaneɛ ba. Ɛno nti na Ɔma awerɛhoɔ ba,
de kyerɛ sɛ Ɔno ne anigyeɛ. Nokorɛ, ɛyɛ saa. Ɛno nti na yɛwɔ
anadwo, de kyerɛ sɛ adekyeɛ wɔ hɔ. Ɛno nti na yɛwɔ abufuo, de
kyerɛ sɛ asomdwoeɛ wɔ hɔ. Nokorɛ, ɛyɛ aane ɛne daabi. Oh, Ɔyɛ
ɔnwanwa.
76 Afei, ɛyɛɛ dɛn na ɛfirii aseɛ? Yɛbɛduru so pɛɛ, ntɛmso sɛdeɛ
yɛbɛtumi, enti me mma mo ntena anadwo mu nyinaa. Afei, ɛsɛ
sɛ nnoɔma nyinaa nya mfitiaseɛ.
77 Na mepɛ sɛ me bisa mo biribi. Seesei yei bɛyɛ…Mo mfa yei
nhyɛ mo ataadesoro kotokuo mu. Ɛnsɛ sɛ mo de yei ka deɛ mo
nim no ho. Mmommontie yei.
78 Sɛ na wo yɛ Daa abɔdeɛ a, ɛnneɛ na wo nni mfitiaseɛ da,
anaasɛ worentumi nya awieɛ da. Ɛfiri sɛ, Eternal firi asɛm sɛ
“ɛnni mfitiaseɛ anaasɛ awieɛ.”
79 Monkae saa? Me kaa no, anɔpa yi, sɛ ɛyɛɛ dɛn naMelkisedek,
berɛ a ɔhyiaaAbraham sɛ ɔfiri ahemfo no kum reba no. Na Twerɛ
Kronkron no kaa sɛ, wɔ Hebrifoɔ 7, sɛ—sɛ, “Lewi tuaa ntotosoɔ
du maa Melkisedek, berɛ a na ɔwɔ n’agya Abraham asene mu.”
Abraham woo Isak; Isak woo Yakob; Yakob woo Lewi. Na ɛno
yɛ agya, nanabarima, ɛne nana-nkansoa. Na berɛ a na Lewi wɔ
ne nana-nkansoa asene mu no, Twerɛ Kronkron no bɔ n’abaso
sɛ ɔtuaa ntotosoɔ du maa Melkisedek. Kasa fa Daa Ho! Me,
me! Wanka da sɛ, “Ɔyɛɛ no sunsum mu; na wayɛ dada.” Twerɛ
Kronkron no kaa sɛ, “Ɔtuaa ntotosoɔ du.” Amen.

80 Afei, sɛ yɛfiri aba pa mu ba a, berɛ a Paulo kaa Asɛmpa no
na me wɔ hɔ ɛna na wo wɔ hɔ. Yɛrebɛwura ɛno mu, wɔ simma
ntam, momma yɛntie no yie. Hyɛ no nso, ɛno ne deɛ Twerɛsɛm
no gye tom, dema yɛn, mpo ɛkɔ akyirikyiri nohoa.
81 Monnwene ho! Lewi; afei Yakob, n’agya; afei Isak, n’agya;
afei Abraham, n’agya; ne nana-nkansoa. Berɛ a Lewi wɔ ne
nana-nkansoa asenemuno, ɔtuaa ntotosoɔ dumaaMelkisedek.
82 Mepɛ sɛ me bisa mo. Hwan nie, Yob 27…38, berɛ a Ɔkaa
sɛ, “Ɛhen na na mo wɔ berɛ a me too wiase fapem? Berɛ a anɔpa
nsoroma boom too dwom, naOnyankopɔnmma de anigyeɛ teaam
no?”Hwanne saaOnyankopɔnmmano a nawɔde anigyeɛ reteam
no? Yesu kakyerɛɛwɔn, sɛ, “Namewɔ anigyeɛwɔwomu ansaana
wɔretowiase fapem.” Yɛnyɛ berɛ abɔdeɛ. YɛyɛDaa abɔdeɛ.
83 “Onipa biara ntumimmaMe nkyɛn, gyesɛM’Agya twe no. Na
obiara a ɔba Me nkyɛn no, Me ma wɔn Daa Nkwa, na mɛnyane
no nna a ɛdi akyire no. Obiara rentumi nhwim wɔn mfiri M’Agya
nsam, Ɔno a ɔdewɔnmaaMe no.” Ɛbɛyɛ dɛn nawo bɛyera?
84 Hwɛ, w’abɔhu. Wo suro. Wo bɛtu mmirika ahyia wɔ ha. Na
ɛno ne adanseɛ paa mu baako, wɔ wiase, wo nnuruu baabiara
nso. Ɛno yɛ nokorɛ. Ɛbɛyɛ dɛn na Onyankopɔn bɛtumi agye wo
nkwa sɛ Ɔno…
85 Dodoɔ sɛn na wɔwɔ asɔre yi mu a wɔbɛma wɔn nsa so,
na wɔgyedi sɛ Onyankopɔn yɛ oniawieɛ? Monim deɛ asɛm
daa kyerɛ? Ɛno wie pɛ. Onniawieɛ, wo rentumi—wo rentumi
nkyerɛkyerɛ asɛm daamu.
86 W’afa w’afidie a wɔde twa nfonini na wo de ato daa pɛn?
Adɛn, ɛkyerɛ sɛ ɛno akyiri no. Ne nyinaa yɛ. Kwan biara nni hɔ
a wo bɛgyene afidie no akɔsi biribi so bio.
87 Ɛyɛ, saa ara na Onyankopɔn teɛ. Ɔyɛ Daa. Na sɛ Ɔyɛ daa
deɛ a, ɛnneɛ na tɛferɛ, nwansena, ɔkramandwie, edwie, sommorɔ
rentumi nwɔ hɔ, anaasɛ biribiara a na ɛwɔ asase so, anaasɛ deɛ
na ɛbɛwɔ hɔ, gyesɛ deɛ naOnyankopɔn nim ansaana ɔrehyɛwiase
ase. Adwene bi wɔ hɔ fa daa ho.
88 Ɛyɛ, afei, sɛ Daa Nyankopɔn a Ɔgye wo nkwa wɔ ha, ɔnim sɛ
Ɔbɛhwere wo nnawɔtwe a ɛdisoɔ no a, anaasɛ bosome a ɛdisoɔ
no, anaasɛ afe a ɛdisoɔ no a, adɛn, Ɔredi nkoguo wɔ botaeɛ pɔtee
no so. Ɔrentumi nhwere wo. “Deɛ ɔtie Me Nsɛm, na ɔgye Deɛ
ɔsomaa Me no die no, ɔwɔ daa Nkwa na ɔremma Atemmuo mu
da, mmomwɔatwam afiri owuo mu kɔ Nkwamu.” Ɔrentumi nyɛ.
Worenyɛ mmoro…
89 “Deɛ Onyankopɔn awo no no nyɛ bɔne; ɛfiri sɛ Onyankopɔn
aba te ne mu, na ɔrentumi nyɛ bɔne.” Ɛbɛyɛ dɛn na ɔbɛtumi ayɛ
bɔne wɔ berɛ a bɔne ho-afɔrebɔ wɔ hɔ ma no?
90 Ɛbɛyɛ dɛn na mɛtumi ayareɛ wɔ berɛ a me wɔ apomden a
ɛwie pɛ mu? Ɛbɛyɛ dɛn namɛtumi ayɛ onifrani wɔ berɛ a metumi
hunu adeɛ? Oh, me! Ɛbɛyɛ dɛn na mɛtumi awɔ dan no mu na

mɛfiri dan no mu berɛ korɔ no ara? Ɛbɛyɛ dɛn na mɛtumi aboro
nsa nam’ani so bɛda hɔ berɛ korɔ no aramu?Worentumi nyɛ.
91 Na sɛ wɔgye wo nkwa a, na wo wɔ Mpata no ase, na
wɔmmu wo bɔne ngu wo so. Ana Dawid anka sɛ, “Nhyira ne
onipa a Onyankopɔn mmu ne bɔne, na ɔmfa bɔne nto ne soɔ”?
Onyankopɔn nkora bɔne ntia N’abɔdeɛ. Ɛno ano yɛ den. Ɛno nyɛ
nufusuo. Mmom ɛno yɛ Twerɛ Kronkron no. Onyankopɔn mmu
bɔne ngu ɔtenenee ni so.
92 “Onyankopɔn,” nam N’adom so, nam nyitohɔ so, “ɔmpɛ sɛ
obiara bɛyera, mmom sɛ obiara bɛba adwensakyera mu.” Nanso
sɛ ɔyɛ daa nti, na ɔnim deɛ ɔbɛba ne deɛ ɔmma nti, Ɔtumi hunu
yɛ biribiara ma no fa Ne pɛ so. Sɛ Wanyɛ a, adɛn nti na ɛdikan
Ɔmaa kwan maa bɔne baaeɛ? Berɛ a na Ɔyɛ Agyenkwa…Sɛ
anka ɔdebɔneyɛni nni hɔ a, anka Ɔrenyɛ Agyenkwa da; subansu,
deɛ na ɛwɔ Ne mu, ɛrentumi mpue.
93 Ɛbɛyɛ dɛn na Ɔbɛyɛ ɔyaresafoɔ? Ɛbɛyɛ dɛn na Ɔbɛyɛ
ɔyaresafoɔ? Esiane sɛ ɔmaa kwan maa yadeɛ baaeɛ nti, sɛdeɛ
Ɔbɛda Ne ho adi sɛ ɔyaresafoɔ. Na ɔyɛ ɔyaresafoɔ. Ɛbɛyɛ dɛn na
wo bɛyɛ…Ɛbɛyɛ dɛn na wɔbɛhu no? Ɛbɛyɛ dɛn na Ne subansu
bɛyɛ adwuma? Ɛbɛyɛ dɛn na Ɔbɛtumi ayɛ ɔyaresafoɔ, sɛ anka
yadeɛ biara nni hɔ a? Na ɛsɛ sɛ ɔma yadeɛ ho kwan.
94 Ɛnyɛ nwanwa, Paulo kaa sɛ, wɔ Roma 8, “Ɔkwasea, hwan na
ɔbɛtumi akyerɛ a—a ɔnwomfoɔ deɛ ɔnyɛ; hwan, sɛ dɔteɛ bɛsɔre
na waka sɛ, ‘Adɛn nti, na wo, reyɛ me sei?’ Ɛnyɛ Ɔno na ɔmaa
Faraoh so maa botaeɛ korɔ no ara, sɛ Ɔbɛkyerɛ N’animuonyam
wɔ Misraim? Deɛ ɔpɛ Ɔma no yɛ denden, na ɔbu deɛ Ɔpɛ bem.
Ɛnyɛ deɛ ɔpɛ, anaasɛ deɛ ɔtu mmirika, mmom ɛyɛ Onyankopɔn
a ɔyi ahummɔborɔ kyerɛ.”
95 Enti, wo nni biribiara yɛ wɔ ho. Wo nni biribi baako yɛ. Sɛ
ɛyɛ adom, sɛ ɛyɛ akyɛdeɛ kwa a, biribiara nni hɔ a wo bɛtumi
ayɛ afa ho. Onyankopɔn de ama wo, na ɛno ne Onyankopɔn pɛ.
Ɛno ne adeɛ a Onyankopɔn ayi ato hɔ amawo.
96 Twerɛ Kronkron no kaa sɛ “wɔyii yɛn too hɔ maa abayɛ,
Onyankopɔn mma, ansaana wɔreto wiase fapem.” Afei, berɛ a
Onyankopɔn kumm Adwammaa no, wɔ Ɔno ara nsusueɛ mu no,
ansaana wɔhyɛɛ wiase ase, sɛ ɔrekyerɛ Ne subansu, deɛ na Ɔteɛ;
berɛ a wɔkumm Adwammaa no, wɔkumm yɛn ne No. Berɛ a
wɔkyeree Adwammaa no Mogya no wɔ Ɔno Ara adwene mu no,
akyire hɔ ansaana wɔhyɛɛ wiase ase, wɔtwerɛɛ me ɛne mo din wɔ
Nwoma nomu, ne nyinaawɔNe nsusueɛ kɛseɛ nomu.
97 Ɔyɛ daa. Sɛ na ɔnyɛ a, adɛn nti na Ɔmaa ho kwan? Ɛmu
deɛ ɛwɔ hen na ɛyɛ ahoɔden paa, (maka sɛ,) Agyenkwa anaasɛ
ɔdebɔneyɛni? Ɛmu deɛ ɛwɔ hen na ɔwɔ ahoɔden mmorosoɔ?
Ɛnneɛ, deɛ ne ho yɛ den no bɛma ketewa no kwan, na Ɔyɛ de ma
N’animuonyam. Berɛ a Ɔyɛɛ Lusifa no, na Ɔnim sɛ ɔbɛyɛ bonsam
no. Na ɛsɛ sɛ ɔma no wɔ hɔ de kyerɛ sɛ na ɔyɛ Agyenkwa, Kristo
no. Na ɛsɛ sɛ ɔma no si wɔ saa kwan no so.

98 Afei, ana Twerɛ Kronkron no nka sɛ, sɛ, “Adeɛ nyinaa di boa
wɔn a wɔdɔ Onyankopɔn no ma no wie wɔn yie”? Enti ɛdeɛn na
ɛrehunahuna woɔ?

Momma yɛnkeka yɛn ho na yɛnyɛ,
Yɛmfa akoma a yɛde bɛhyia ɔko biara.
Monyɛ te sɛ nantwie mum a wɔreka wɔn, gyesɛ
wɔserɛ wɔn na wɔhyɛ wɔn nkuran!

Na yɛ ɔkatakyie!
99 Me pɛ saa.Monsɔre! Anwensɛm ketewa bi a na ɛboame kɛseɛ
paa berɛ a ne me yɛ abɔfra, ɛkɔso te sei:

Na Romani nimuonyamfoɔ bi wɔ hɔ,
Wɔ Roma Amrado nna no mu;
Ɔtee aponkyerɛne hufoɔ bi su,
wɔ abandenden no anim rekasa sɛ:
“Oh, amaneɛ nni nnua fɛɛfɛ yi mu,
Obiara nni hɔ a ɔbɛtumi awoso no.”
“Oh, daabi,” ɔkatakyie no kaae,
“Mɛhwehwɛ kwan bi anaasɛ mɛyɛ.”

100 Wo na wowɔ hɔ no. Ɛyɛ nokorɛ. Sɛ Twerɛ Kronkron yi
kyerɛkyerɛ sɛ Yesu Kristo te sɛ deɛ ɔteɛ ɛnnora, ɛnnɛ, ɛne
daapem…Na ɛnyɛ adeɛ a ɛyɛ merɛ berɛ a metuu anammɔn firii
saa hyiadan yi mu saa da no, na obiara reka akyerɛ me yei bɛsi,
na sɛɛ bɛsi. “Wɔbɛsusu sɛwo yɛ nyɛtrasoɔ, wɔdewo ato afiase, na
aduyɛfoɔ kuo no nyinaa asɔre atia wo.” Nanso Onyankopɔn kaa
sɛ yɛ. Twerɛ Kronkron no kaa sɛ na Ɔyɛ. Na afei ɔhyewbɔ gya
redɛrewɔ ɔman biara a ɛwɔƆsoro ase. Adɛn?Monsɔremmano!

Sɛn na mo yɛ mo adwuma da biara?
Adwuma a wanya no rehunahuna wo anaa?
Wo bɛtumi agyina adwuma no a ɛwɔ anim no
ano?

Wowɔ adwene a abrɛ na biribiara nni mu? (Me
tane saa nnoɔma no.)

Anaasɛ wogyina adwuma no a ɛwɔ anim no
ano,

Anaasɛ ɛhu nam mu nyinaa anaa?
Sɛ ɛte saa deɛ a, yɛ deɛ ɛdisoɔ no a wanya no,
Dwene ho sɛ worekɔ yɛ.

101 Ɛne no ntena. Nokorɛni. Bɔ wo tiri mu, te sɛ Daniel. Ɛne
Onyankopɔn ntena.
102 “Ɛhen na woi nyinaa kɔɔso? Ɛyɛɛ dɛn na ɛsiiɛ? Ɛdeɛn na
ɛyɛ nnipa saa? Adɛn nti na ayɛ sɛ yasiesie yɛn ho ama ɔsɛeɛ
yi? Onuabarima Branham, kyerɛkyerɛ me mu. Ɛdeɛn na ɛma wo
dwene sɛ ɛsɛ sɛ wɔpepa adeɛ woi nyinaa firi hɔ?” Wɔapepa ne
nyinaa prɛko pɛn, (Ɛno yɛ nokorɛ?) ɛwɔ nsuyiri sɛeɛ no mu. Afei
nnoɔma bi a ɛmu dɔ nie. Na yɛbɛsiesie yɛn ho akenkan.
103 Afei mepɛ sɛ wo ne me mmue, nkɔ Gyenesis Nwoma no mu,
ti 3. Sɛ wopɛ sɛ wo hunu biribiara a, mɛtumi akyerɛ wo wɔ

Gyenesis Nwoma no mu baabi a asumansɛm biara ɛne ism biara,
ɛne biribiara yɛwɔ no ɛnnɛ yi ara, hyɛɛ aseɛ wɔ Gyenesis. Dodoɔ
sɛn nawɔnim sɛGyenesis kyerɛ “mfitiaseɛ”? Nokorɛni.
104 Yɛhunu Katolik asafo no wɔ mfitiaseɛ, Babilon, Nimrɔd
ɔyɛfoɔ no; yɛhu no wɔ Twerɛ Kronkron no mfinimfini, yɛhu
no wɔ Twerɛ Kronkron no awieɛ; yɛhu, wɔrebɔ mmɔden de
mmaa asɛnkafoɔ aba, ɛwɔ Twerɛ Kronkron no mfitiaseɛ, wɔnam
ahonin nketewa wɔayɛ afiri dua nhini som mu. Dodoɔ sɛn na
wɔakenkan Hislop, Babilon Mmienu, abakɔsɛm no? Ne nyinaa
yɛ. Monhwehwɛ, wɔ saa abakɔsɛm no mu. Na wɔwɔ ɔbaa bi…
Na afei, mokae anaa? Yakob mpo wiaa n’agya abosom, na ne
babaa de siee n’ase na ɔde kɔɔ ɛserɛ no so, a ɛguu nsraban no
ho fi, akyire yi. Ne nyinaa yɛ.
105 Momma yɛn nkenkan ha seesei wɔ Gyenesis.

Afei na aboa no yɛ anteɛ kyɛne wiram mmoadoma
a AWURADE Nyankopɔn yɛɛ wɔn nyinaa. Na ɔka kyerɛɛ
ɔbaa no sɛ, enti Onyankopɔn aka akyerɛ mo sɛ, Monnni
turom ha nnua nyinaa bi?

…ɔbaa no ka kyerɛɛ aboa no sɛ, Turom ha nnua aba
no yɛdi bi:

Nanso dua a ɛsi turo no…mfinimfini no aba deɛ,
Onyankopɔn aka sɛ, Monnni bi, nso mommmfa mo nsa
nnka, na moanwu.

Na aboa no ka kyerɛɛ ɔbaa no sɛ, Ɛnyɛ wuo na
mobɛwuo:

Na Onyankopɔn nim sɛ da a mobɛdi bie no, mo ani
bɛbue, (hwɛ, ɔrehwehwɛ Hann foforɔ), na moayɛ sɛ
Onyankopɔn ahunu papa ne bɔne.

106 Hwɛ saa nkurɔfoɔ yi sɛnea wɔteɛ ɛnnɛ, wɔrebɔ mmɔden sɛ
wɔbɛyi afiri Twerɛ Kronkron no mu? “Adɛn, ɛnyɛ merɛ sɛ wɔbɛ
hwie, anaasɛ wɔbɛpete, anaasɛ kwan woi so, anaasɛ kwan sɛɛ
so?” Daabi, owura. Onyankopɔn na ɔde nhyehyɛeɛ ato hɔ, na ɛno
na ɛsɛ sɛ yɛdi soɔ,Woi.

Na berɛ a ɔbaa no hunuu sɛ dua no yɛ sɛ wɔdie, na ɛyɛ
aniwa fɛ, ne dua a ɛyɛ…akɔnnɔ na ɛbɛte ani, enti ɔtee
n’aba bi, na ɔdii, na ɔde bi maa ne kunu a ɔka ne ho no
nso; na ɔdii.

Na wɔn baanu ani buebuee, na wɔhunuu…sɛ wɔdeda
adagya; na wɔpempam borɔdɔma ahahan, na wɔyɛɛ
nkatanim fae.

107 Mepɛ sɛ me gyina ha simma. Afei, ɛsɛ sɛ biribiara nya
mfitiaseɛ. Wo nyaa mfitiaseɛ. Afei yɛn…Ɛha ne baabi a mepɛ sɛ
me de nnoɔma no nyinaa gyina, afei, yakasa ho wɔ saa nhyiamu
mmienu yi mu, ɛne ɛha.

108 Afei, anɔpa yi yɛkɔɔ yakyi ɛna yɛyɛɛ ɔyɛkyerɛ, wɔ Twerɛ
Kronkron no mu, sɛ berɛ a na Onyankopɔn rebɔ asase no, sɛ
berɛ a na Ɔrebɔ tutuo ahodoɔ no; na saa tutuo ahodoɔ no
bɛyɛɛ kalsiɔm, ne potash, ne—ne nnoɔma sononko. Na ɔrebɔ wo
nipadua. Na ɔrehyehyɛ dan no, te sɛ ɔdansifoɔ panin kɛseɛ no, te
sɛ dansie dwumayɛni a ɔrehyehyɛ ne nnoɔma a ɔde resi dan. Na
ɔrebɔ wo nipadua, na ɔhyehyɛ de too hɔ. Na ɔnim adeɛ pɔtee, wɔ
Ne nsusuɛ mu, deɛ na ɔrebɛyɛ.
109 Nsa woi, Onyankopɔn bɔɔ saa nsa no ansaana Ɔno…berɛ
a na Ɔrebɔ wiase; nanso, Ɔbɔɔ me honhom ansaana wiase reba.
Afei, nanso nsawoi ne nipaduawoi, Ɔbɔɔe berɛ a na Ɔrebɔwiase,
ɛfiri sɛ nipaduawoi firi dɔteɛ mu na ɛbaaeɛ, na ɛresane akɔ dɔteɛ
mu. Onyankopɔn na ɔbɔɔ ɛno. Ɔhyehyɛɛ ne nyinaa wɔ Ne nfonini
kɛseɛ a ɔrehwɛ soɔ ɛne Ne dwumadie.
110 Afei, berɛ a Ɔfirii aseɛ bɔɔ asase no, Ɔbɔɔ nipa, na nipa no
nyɛ kama. Afei yɛnyaa ɛno, anɔpa yi, yɛkɔɔ yɛkyerɛ no mu, sɛnea
ɔno—ɔnoAgya no baa fambɛhwɛɛNe ba no, awɔbɔɔ noNe suban
so, ɛne deɛ ɛkaho. Afei Ɔbɔɔ ɔyere maa no, boafoɔ.
111 Afei, monkae, sɛ, asase so abɔdeɛ nyinaa, Adam na ɔtoo
wɔn din.
112 Ɔbɔɔ ɔno—ɔno nantwie, ɛne mmoadoma, ɛne biribiara.
Na ɛnnɛ, yɛn…wɔn a wɔhwɛ abɔdeɛ nnedisoɔ ɛne—ɛne
abɔdeɛ nyansapɛ adwene akɛseɛ ahodoɔ, wɔrebɔ mmɔden, bɛyɛ
mfirinhyia mpem nsia ni, sɛ wɔrehwehwɛ saa abusuabɔ no a
ayera no, adɛn ne saa aboa no…Onipa wɔ aboa nkwa. Yɛnim
saa, sɛ wɔbɔɔ yɛn…
113 Na ɔbaa yɛ ɔbarima ne fa bi, ɔfiri-nemu. Na ɔbaa nka abɔdeɛ
ankasa no ho. Onyankopɔn bɔɔ adeɛ wieeɛ, bɛyɛ mfirinhyia ne
mfirinhyia ne mfirinhyia, kɔsi sɛ ɔde mfempadeɛ a ɛfiri ne nkyɛn
mu yɛɛ ɔbaa no. Adam totoo abɔdeɛ no nyinaa din, biribiara a
ɛkaho, nanso na obiara nka ne ho. Enti, Ɔyɛɛ ne sɛso boafoɔ maa
no; ɔyii ne mfe mpadeɛ, ɔtuaa hɔ nam no, na ɔyɛɛ ne sɛso boafoɔ
maa no. Na onipa, ɛwɔ ne honhom tebea mu, na ɔyɛ ɔbarima
ne ɔbaa.
114 Na ɔbaa yɛ ɔbarima ne fa bi. Na sɛ ɔbarima fa ɔyere a, na sɛ
ɔbaa no yɛ ne yere nokorɛ mu a, ɔyere a Onyankopɔn-de ama a,
ɔbaa no bɛyɛ sɛ ɔbarima no fa bi.
115 Ɛno nti na wowɔ twitwiri twitwiri bebree wɔ awadeɛ no mu
no, ɛfiri sɛ wo pue abɔnten na wo hunu ababaawa a ɔwɔ aniwa
nnodoeɛ fɛɛfɛ anaasɛ aniwa bruu, anaasɛ biribi te saa, na ne
bɔbea fɛɛfɛ, na wapɛ no. Berɛ a ɛdikan a ɔbɛwo n’abakan no,
na ne se tutu a, na ɔfiri aseɛ twintwam na ɔnyini, na wopɛ sɛ
wo pamo no. Ɛna mo mma no bi mo hunu abarimaa ketewa bi
a ne nwi ayɛ tromtrom, na ɔde ne maame nku fa asra mu, na
akontonokontono. Na ne nyinaa bɛtutu; na me nam suahunu so
nim saa. Nanso ɛdeɛn na ɛsie? Ɛyɛ deɛn? Ɛno nawo pɛ.

116 Ɛsɛ sɛ anka wo bɔ mpaeɛ, ɛdikan, ɛfiri sɛ ɔbaa yɛ wo fa bi.
Na sɛ wo yɛ ɔbaa atuu, na wafa no sɛ wo yere, na wo…Wo werɛ
remfiri no da. Yɛbɛka no sei sɛdeɛ wobɛte aseɛ. Na ɔbaa foforɔ
biara remfata saa kokoɔ nomu.NaOnyankopɔn de ho soboɔ bɛbɔ
wo. Na kae saa.
117 Mo a mofa afoforɔ yere pue na…Ɛnnɛ me tee ababaawa
ketewa bi ho asɛm wɔ kurom ha, adeɛ ketewa bi. Me nim no.
Na kyakyatoni bi atɔ ntaadeɛ kamakama ama no, ɛne nnoɔma,
na ɔrebɔ mmɔden ne no adi agorɔ te saa. Akura, bɛyɛ biribi te
saa, wɔremmu no sɛ onipa.
118 Mo nim, ɔkraman renkɔ-fam saa, na nso mofrɛ ɔkraman
baatan sɛ “gyantrani.” Ɔwɔ suban pa sene mmaa a wɔwɔ
Jeffersonville mu fa. Na mo frɛ prako maame a wanyini sɛ
“prakobedeɛ,” na ɔrenyɛ…Ɔwɔ suban pa sene mma a wɔwɔ
United States ha, wɔn mu bebree. Ɛyɛ nokorɛ pɛpɛɛpɛ. Afei, me
nim sɛ ano yɛ den. Na me kakyerɛɛ mo sɛ merebɛbɔ so yie, na
mepɛ sɛ mo hunu Na saa yɛ nokorɛ. Wɔn nyinaa, nansa yi mmaa
no,wɔnnim sɛdeɛ suban teɛmpo.Wɔka sɛ, “Nham’adwene.” Ɛyɛ,
wonni bi koraa. Hyɛ ne nso. Aane, owura. Berɛ a, wo nim deɛ ɛyɛ
papa ne bɔne.
119 Afei monhyɛ ne nso. Onipa yi, berɛ a Onyankopɔn bɔɔ no no,
Onyankopɔn tee ne honhom. Na ɔfaa sini firii onipa no mu, ne
nfe mu, na ɔde yɛɛ ɔbaa. Na afei Ɔfaa mmaa, akɔnnɔ honhom su
a ɛwɔ ɔbarima no mu no, ɛna ɔyɛɛ ɔbaa firii mu. Ɛna Ɔmaa onipa
no barima su, pitii.
120 Na sɛ wo hu a—a—a ɔbarima ketewa…mo nim, ɔrekeka,
anaasɛ sɛdeɛ mo frɛ no no, ne nsammɔwerɛ; na, mo nim, nnan
wɔfa baako na nnumwɔ ɔfoforɔ, na—na ne tiri nwi ayɛ tromtrom;
na wabue nanom wɔ animu, ɛne nnoɔma te saa; saa mmarimaa
hoɔfɛfoɔ yinom. Monkae, sis, biribi nkɔ yie wɔ saa anomaa no
mu. Biribi nkɔ yie. Ma wani nkɔ ne so.
121 Na sɛ wo hu ɔbaa a ɔde tawa ahyɛ nano fa, na wahyɛ ataadeɛ
ngusoɔ a, na ɔreka sɛ, “Mɛka akyerɛ wo, feller, ɛyɛ deɛn!”
Onuabarima, wo deɛ hwɛ saa ɔbaa panin no. Biribi nkɔ yie
wɔ ne ho.
122 Ɔbaa deɛ, ɛsɛ sɛ ɔyɛ ɔbaa, na ɛsɛ sɛ ɔhyɛ ataadeɛ te sɛ ɔbaa.
Berɛ a Onyankopɔn bɔɔ ɔbarima no, Ɔbɔɔ no biribi baako, ɛna
Ɔbɔɔ ɔbaa biribi foforɔ. Na sɛ Onyankopɔn hyɛ ɔbarima ataadeɛ
a, Ɔhyɛɛ no ataadeɛ kwan baako so, ɛna ɔbaa no biribi foforɔ.
Na Twerɛ Kronkron no kaa sɛ, “Ɛyɛ akyiwadeɛ sɛ ɔbaa bɛhyɛ
ɔbarima ataadeɛ.”
123 Na mo mmaa no, mohyɛ saa amoaseɛ nketewa ne nnoɔma,
na mohyɛ de pue ha, ketewa dada…Mo frɛ no sɛn, nika a
ɛdeda kotodwe? Ɛdeɛn na wɔyɛ…? Oh, ɛdeɛn nnoɔma ne no
na wɔn…? Daabi, daabi, ɛnyɛ ataadeɛ tiatia, ɛyɛ saa baako no,
a ɛwɔ nan tenten no. [Asɔrefoɔ no ka sɛ, “Pedal pushers.”—Ɔs.]
Pedal pushers, ɛne ataadeɛ ngusoɔ, dungarees.

Wura mu, ɔkaa sɛ, “Yei yɛ mmabaa dea.”
124 Me kaa sɛ, “Daabi, wayɛ mfomsoɔ. Mmabaa nhyɛ saa
nnoɔma no.Mmaa bɛhyɛ, nansommabaa nhyɛ.” Ɛno yɛ nokorɛ.
125 Twerɛ Kronkron no kaa sɛ, “Ɛyɛ akyiwadeɛ sɛ ɔbaa bɛhyɛ
ataadeɛ…na ɔbarima bɛhyɛ ataade a ɛyɛmmaa ataadeɛ.”
126 Mmarima ɛredane ahufoɔ pii, da biara, ɛna mmaa ɛredane
mmarima pii. Ɛdeɛn na ɛrekɔso? Yɛrebɛhwehwɛ ɛwɔ simma
kakra ntam, yɛnam Twerɛ Kronkron no so. Mmaa nyɛ mmaa
bio. Menkyerɛ mo Kristofoɔ mmaa. Merekasa fa dodoɔ no ho.
Wɔpɛ sɛ wɔyɛ te sɛ mmarima; wɔpɛ sɛ wɔtwitwa wɔn tiri nwi
te sɛ mmarima; wɔsɔ biribi mu wɔ soro, te sɛɛ, na wɔto dwom
Onyankopɔn Nhyira Amerika, na wɔde tawa ahyɛ wɔn ano
ntweaso.
127 Kɔ mmɔntene so, akyire hɔ, na fa kwantempon no so.
Yɛkanee…Mepɛ sɛ meka biribi kyerɛ mo. Na mo mmaa
ahyɛnkafoɔ, montie. Billy Paul ɛneme, wɔ ɔman yi mu asɛmpatrɛ
no, abosome nsia, me kanee basabasayɛ ahodoɔ na ɛwɔ kwan
so. Na asiane ahasa no, a ɛwɔ kwan so no, bɔ wo trim hwɛ sɛ
ɛmu dodoɔ sɛn na wɔyɛ mmaa ahyɛnkafoɔ? Na kakraabi nni
hɔ…Na ɛmu dunkron yɛ mmarima. Ɛna ahannu ne aduɔwɔtwe
anaasɛ, me gyedi na ɛyɛ, ahannu ne aduɔwɔtwe-baako bɛyɛ
mmaa ahyɛnkafoɔ. Mmaa ahyɛnkafoɔ! Afei, menka sɛ mmaa
ahyɛnkafoɔ papa nni hɔ. Mmom ɔbaa no bɛdane ne ho kwan
biara so.
128 Na worebɔ mmɔden sɛ wobɛsane akɔ ne hɔ? Ma ɔbaa no nyɛ
obi a wohwɛ no a ɔyɛ kama, a ɔgyina hɔ, na ɔrepia saa nwi no
akɔ soro berɛ a polisini bi aba. “Adɛn,” ɔbɛka sɛ, “nokorɛ, wayɛ
mfomsoɔ!” Hmm! Yɛnni mmara biara.
129 Wɔkyerɛɛ saa ɛda no a wɔsamanee me ɛtoɔ ho na mefirii mu.
Yɛnni mmara biara. Sɛ anka ɛbi wɔ hɔa…
130 Ɛnyɛ nwanwa sɛ saa Engresi amrado akɛseɛ no kaa sɛ, “Na
dodoɔ ammamuo nyinaa yɛ nsuo so akwantuo a sekyɛ biara
nni mu.” Ɛyɛ nokorɛ, gyina samina adaka so, abatoɔ. Dodoɔ
ammamuo aporɔ, na saa ara na sodifoɔ atirimmuɔdenfoɔ teɛ ɛne
wɔn a aka nyinaa. Adeɛ no nyinaa aporɔ. Ɛnkaa biribi baako
a Onyankopɔn bɛyɛ, sɛ ɔbɛsɛe adeɛ no nyinaa, sɛdeɛ Ɔkaa sɛ
Ɔbɛyɛ, na wafiri biribi foforɔ ase. Afei monhwɛ sɛnea yabɛne
Mmaeɛ no.
131 Afei berɛ a saa ɔbaa yi…Ɔbɔɔ ne sɛso boafoɔ maa no, na ɛsɛ
sɛ ɔbaa no yɛ ne sɛso boafoɔ. Na afei…
132 Afei, ɛha, menyaa ɔsɛnkani bi a ɔne m’adwene yɛ baako wɔ
yei ho da. Na wɔbɔ mmɔden yɛ no wɔkwan foforɔ so, nanso
ɛnyɛ nyansasɛm mma me. Wɔbɔ mmɔden ka sɛ Adam ne Hawa
dii aprɛ bi. Onuabarima, sɛ…menka yei mfa nni agorɔ seesei,
nanso mepɛ sɛ meka. Ɛfiri sɛ, sɛ mma di aprɛ na ɛma wɔhunu

sɛ wɔdeda adagya deɛ a, ɛnneɛ yɛmema wɔn aprɛ no bio. Na mo
nim sɛ ɛyɛ nokorɛ.
133 Mo nim, wɔredi aprɛ, ɛnyɛ ɛno ne deɛ wɔyɛeɛ, a ɛmaa
wɔhunuu sɛ wɔdeda adagya. Nokorɛni, ɛnyɛ ɛno a. Ɛsɛ sɛ ɛyɛ
ɔbaa ne ɔbarima nna. Ɛsɛ sɛ ɛyɛ, ɛfiri sɛ wɔhunuu sɛ wɔdeda
adagya berɛ a wɔdii aduaba a na ɛnsɛ sɛ wɔdie. Ana ɔbaa nyɛ
dua a ɛso aba? Wo nyɛ aduaba a wofiri wo maame mu? Ɛno ne
aduaba a na ɛni kwan sɛ wɔdie.
134 Afei ɛha na biribi kɛseɛ no wɔ. Afei deɛ ɛbɛn paa a abɔdeɛ
mu nyansapɛ de ahunu sɛdeɛ na onipa teɛ…Wɔtutuu nnompe
dada, wɔfaa nkasɛɛ, ɛna wɔfaa tiri ahodoɔ, ɛna wɔfaa tikoraa
ahodoɔ, ɛna nsa, ɛne nnompe, ɛna wɔbɔ mmɔden hyehyɛeɛ maa
no sɛɛ onipa. Ɛna wɔhunuu sɛ adeɛ a onipa bɛn paa a wɔahunu,
a ɛdisoɔ, yɛ akaatia. Ɔno ne aboa a ɔbɛne onipa paa; nanso mpo
ɔne onipa nni hwee yɛ, a ɔkorɔn paa.
135 Nkwa a ɛwɔ fam koraa a ɛwɔ hɔ yɛ aponkyerɛnee; deɛ ɛkorɔn
paa yɛ onipa. Onyankopɔn firii aseɛ wɔ fam ɛna ɔde baa soro,
kɔsii sɛ Ɔde bɛsii Ne nsɛso. Ɔdebaa nnomaa mu ɛne mmoadoma,
ɛna ɛbaa soro, kɔsii sɛ Ɔbɛduruu Onyankopɔn nsɛsoɔ. Ɔbɔɔ
onipa wɔ saa nsɛsoɔ no. Ɛno ne tebea a ɛkorɔn paa. Tebea a
ɛwɔ fam koraa yɛ saa konkontibaa a ɔdanee aponkyerɛnee, ɛne
deɛ ɛkaho.
136 Afei, yei ne adanseɛ paa a yɛhia, a wɔntumi nhunu. Hwɛ
Twerɛsɛm no seesei. Mo, mo ne yei nnyɛ adwene, mo mu bebree,
nanso mepɛ sɛ…mepɛ sɛ mo de sie mo adwene mu. Na monnya
adwemmɔne ntia. Montie.
137 Me nim sɛ mo mu bebree mo tie Dɔkota DeHaan. Nokorɛni
me…Onipa a ne nimdeɛ te saa, na ɔyɛ onuabarima Baptisni
papa, na nokorɛni megye no tom paa. Ɔwɔ nyansa ɛne adwene
a ɛmu dɔ, na—na deɛ ne werɛ afiri no dɔɔso boro deɛ me nim;
ɛfiri sɛ ɔyɛ Dɔkota wɔ—wɔ Adesua a ɛfa Kristosom ho, na ɔyɛ
oduyɛfoɔ, ɛna ɔyɛ Dɔkota wɔ Abɔdeɛ mu nyansapɛ. Ɔyɛ onipa
nitefoɔ. Nanso ɔreka sɛ saa…Berɛ a Onyankopɔn mmamarima
hunuu onipa mmammaa sɛ wɔn ho yɛ fɛ no; ɔfa Josephus
adwenkyerɛ, na ɔka sɛ “wɔn—wɔde wɔn ho wuraa nnipa mu,”
na wɔfefaa wɔn sɛ yerenom. Na abranee wɔ Nod asase so.
“Na wɔfefaa yerenom maa wɔn ho na wɔne wɔn tenaae, berɛ
a Onyankopɔn mmamarima, Abɔfoɔ a wɔahweaseɛ, wɔhunuu
nnipa mmammaa na wɔfefaa wɔn; na ɔbaa ne barima nhyiamu
akɔnnɔ no yɛ biribi kɛseɛ, nanso na wɔyɛ adebɔneyɛfoɔ firi
ahweaseɛ mu, wɔde wɔn ho wuraa nnipa mu.”
138 Sɛ wɔyɛɛ saa deɛ a, na wɔasɛe Nyankoma ayaresa, na
wɔasɛe biribiara a aka. Sɛ bonsam bɛtumi abɔ adeɛ a, na ɔne
Onyankopɔn yɛ pɛ. Bonsan rentumi mmɔ adeɛ. Mepɛ sɛ mo kyerɛ
me baabi baako a bonsam tumi bɔ adeɛ. Ɔrentumi mmɔ adeɛ.
Ɔsɛe deɛwɔabɔ. Ɔnyɛ ɔbɔadeɛ biara. Ɔsɛe adeɛ nkoara.

139 Ɛyɛ, afei, ɛdeɛn na ɛsiiɛ? Monhwɛ. Me nkyerɛkyerɛmu nie.
Adanseɛ paa a ɛhia nie.
140 Afei wɔanya akaatia, nanso worentumi nyɛn akaatia ma ɔne
ɔbaa nwo abɔfra. Worentumi nyɛn onipa ne aboa mom. Ɛremfra.
Worentumi mma, aboa biara mogya.
141 Berɛ a na me wɔ Abibirem no, na wɔhu saa nnipa tuntum
ahiafoɔ no a wɔwɔ hɔ no wɔ kwan bi so; obi ka kyerɛɛ me sɛ, ɔkaa
sɛ, “Wɔnyɛ biribiara sɛ mmoa bi.”
142 Me kaa sɛ, “Me pa wo kyɛw. Wɔyɛ nnipa te sɛ mo ara, ebia na
wɔkyɛnemo.”Mame nka nkyerɛ wo, sɛ wonya saa suban no a, na
woresane w’akyi aba aboa mu. Me kaa sɛ, “Saa onipa no, sɛ ɔyɛ
tuntum te sɛ bidie a, anaasɛ ɔyɛ akokɔsradeɛ te sɛ ɛferɛ a, anaasɛ
ɔyɛ bruu te sɛ indigo a, wobɛtumi agye ne mogya anya nkwa.
Nansoworentumi ngye aboamogya da.”Nokorɛni, ɔyɛ nipa.
143 Esiane sɛ obi honam yɛ tuntum, na ɔfoforɔ deɛ yɛ kɔkɔɔ, na
ɔfoforɔ yɛ akokɔsradeɛ, na ɔfoforɔ deɛ yɛ fitaa, ɛno ne no nni
hwee yɛ. Twerɛ Kronkron no kaa sɛ, “Onyankopɔn firi mogya
baako mu na ɔbɔɔ nnipa nyinaa.” Na ɛno yɛ nokorɛ pɛpɛɛpɛ.
Baabi a yɛteteɛ, na ɛsesa yɛn ahosuo no, ne no nni biribiara yɛ.
Onyankopɔn firi onipa baako—baako mu na ɔbɔɔ aman nyinaa,
mogya baako, aman nyinaa adekorɔ.
144 Chinani no; onipa tuntum no rentumi nka no seesei, onipa
tuntum no rentumi nka no seesei, sɛ, “Saa Chinani no, ɔno—
ɔno yɛ akokɔsradeɛ, na me ne no nni biribiara yɛ.” Ɔyɛ wo
nuabarima. Ɛna wo onipa fitaa rentumi nka nkyerɛ akokɔsradeɛ
nipa anaasɛ onipa tuntum, emu biara, “Me ne wo nni biribiara
yɛ.” Ɔyɛ wo nuabarima. Ɛyɛ nokorɛ paa.
145 Hyɛ no nso, afei, deɛ ɛsiiɛ nie. Megyedi, na mɛtumi de Twerɛ
Kronkron no atae akyire, sɛ ɛyɛ aboa no na ɔyɛeɛ. Aboa no ne
saa adanseɛ paa a ɛhia a ɛda akaatia no ɛne onipa no ntam. Ɛfiri
sɛ, montie, monhyɛ yei nso seesei, sɛ na aboa no nyɛ wɔwɔ. Na
ɔyɛ “aniteɛ” paa kyɛne wirammmoadoma nyinaa.
146 Afei, me kɔ nyaa nsɛm asekyerɛ nwoma ahodoɔ, ɛnnɛ, firii
baabiara, sɛ merehwehwɛ asɛm yi, deɛ asɛm aniteɛ kyerɛ. Ɛkyerɛ
sɛ “woyɛ onitefoɔ, woyɛ nyansani,” na, nkyerɛkyerɛmu a ɛyɛ paa
wɔ—wɔ Hebri mu no (firi m-a-h-a-h, mahah) ɛkyerɛ sɛ “wo wɔ
nokorɛ nimdeɛ wɔ abrabɔ nhyehyɛeɛ mu.”
147 Afei momma yɛnhwɛ yei simma bi. Ɔyɛ onitefoɔ, nyansani,
nso wɔfrɛ no “aboa no.” Nanso, monkae, na ɔyɛ onitefoɔ paa a
na ɔwɔ hɔ, ɛna ɔte sɛ onipa kyɛne biribi foforɔ biara a na ɛwɔ
wiram; na ɔbɛn onipa paa. Na ɔnyɛ ɔwɔ. Nnomee no na ɛyɛɛ ɔwɔ
no. Na ɔyɛ…Twerɛ Kronkron no kaa sɛ na ne ho yɛ fɛ paa wɔ
wɔn nyinaa mu.
148 Na mpo nnomee no annyi n’ahoɔfɛ no nyinaa amfiri hɔ; nso
ɔwɔ no animuonyam ahosuo no ɛyɛ fɛ, na n’ahoɔfɛ ɛne n’aniteɛ.
Nnomee no mpo annyi amfiri hɔ. Nanso, monkae, Onyankopɔn

kakyerɛɛ no sɛ ne nan bɛfiri hɔ na wanante ne yafunu so. Na
worentumi nhunu dompe baakowɔ ɔwɔmu a ɛte sɛ onipa, na ɛno
nti na abɔdeɛmu nyansapɛ ayera no. Nanso ɔno na ɔwɔ hɔ no.
149 Onyankopɔn de ahunta animdefoɔ ne anyansafoɔ, na ɔhyɛɛ
bɔ sɛ ɔbɛyi no adi akyerɛ Onyankopɔn mma, wɔ nna a ɛdi
akyire no mu berɛ a wɔbɛyi Onyankopɔn mma no adie, berɛ a,
“Onyankopɔn mma a wɔn anigyeeɛ mpo ansaana wɔhyɛɛ wiase
aseɛ.” Berɛ a Nyameti adiyie kɛseɛ no ɛne nnoɔma bɛba wɔ nna
a ɛdi akyire no mu, Ɔnam Onyankopɔn mma no so bɛda saa
nnoɔma no adi. Mo nim Twerɛsɛm no kyerɛkyerɛ saa. Na ɛha
na yɛ wɔ yi. Ɛno nti na Onyankopɔn rebue saa nnoɔma yi so ama
yɛn. Onyankopɔn de Ne mma reba adiyie mu. Ɔretra deɛ nnipa
nimdeɛ biara rentumi ntra, akɔwura honhom mu adiyie mu, na
Ɔde aba fam. Yɛnkyerɛkyerɛe, wɔ Twerɛ Kronkron yi mu, “Ɛh
na deɛ ɔwɔ nyansa wɔ”? Ɛnyɛ deɛ ɔsuaa no wɔ asɔfoɔ nteteɛbea;
mmomdeɛ ɔsuaa nowɔ ne nkotodwe animwɔOnyankopɔn anim,
ɛne deɛ ɛsɔɔ Onyankopɔn ani sɛ ɔde ma no. Onyankopɔn mma, a
wada wɔn adie!
150 Aboa no nie, afei deɛ na aboa no teɛ nie; mede me
nkyerɛkyerɛmu a ɛfa ne ho rebrɛ mo.
151 Yɛwɔ ɔno…yɛreba fam, yɛfiri aponkyerɛnee, akɔ saa
konkontibaa no, na yaba fam, na sɛɛ-ne-sɛɛ, kɔsi sɛ wobɛba
adwee awieɛ no, aba akaatia no. Na ɛfiri akaatia no a, afei yɛhuri
firi akaatia no ba onipa so, na yɛnhunu sɛ adɛn.
152 “Ɛyɛ,” abɔdeɛ mu nyansapɛ ka sɛ, “afei montwɛn! Yɛbɛtumi
ama ɔbaa no ne adwee no awo ɛne akaatia no, ɛne n’adane,
ɔbarima no ne akaatia no bɛwo.” Ɛrenyɛ adwuma. Ɔne aboa
foforɔ biara nwo; Ɛrenyɛ adwuma. Mogya no renni afra; fa wo
mogya, ne nyinaa yɛmogya sononko, ne nyinaa bom a.
153 Mogya bi wɔ ntamu ha, na wɔntumi nhunu aboa no. Oh,
Halleluya, merenya nyamesom atenka seesei ara. Monhyɛ no nso.
Adɛn? Onyankopɔn de huntaa wɔn. Dompe biara nni ɔwɔ mu a
ɛtesɛ onipa deɛ. Ɔde adeɛ no kɔɔ akyirikyiri ara sɛ nnipa nitefoɔ
antumi ahunu.
154 Na merebɛkyerɛ mo baabi a saa onipa nitefoɔ firi baaeɛ,
baabi—baabi a ɔwɔ, sɛ ɛteɛ biara. Hwɛ, ɔrentumi mfa ɛno
mu mma.
155 Ɛsɛ sɛ ɛnam adiyie so na ɛba, “Wo ne Kristo no, Ɔba no a
ɔfiri…” “Wɔ saa botan yi so na Mɛsi M’Asafo; na asamando
apono mmu mfa so,” honhom mu adiyie. Ɛyɛɛ dɛn—ɛyɛɛ dɛn na
Habel hunuuɛ de adwammaa bɔɔ afɔdeɛ, sɛ anka Kain de afuo
mu aba no?Wɔyii no adi kyerɛɛ nowɔ honhommu.Wonnya nowɔ
asɔfoɔ nteteɛbea.Wonnyamfiri asɔrefekuomu.Wonya firi Soro.
156 Afei monhwɛ aboa no, aboa yi a na ɔdi kan. Momma yɛn
nkurukyire ne nfonini seesei. Ɔyɛ obi a ɔyɛ kɛseɛ na ɔso. Ɔda
akaatia ne onipa ntam. Na, aboa no; bonsam, Lusifa, nim sɛ saa
mogya no nko ara na ɛne onipa mogya bɛfra, ɔno nko ara na

ɔbɛtumi ne no adie. Na ɔrentumi ne akaatia no nni, saa mogya no
remfra. Wantumi ne afoforɔ anni. Wantumi ne adwammaa anni.
Wantumi ne pɔnkɔ anni. Wantumi ne aboa biara anni; na ɛsɛ sɛ
ɔne aboa yi na ɛdie.
157 Momma yɛmfa no na yɛnhwɛ sɛdeɛ ɔteɛ. Ɔyɛ kɛseɛ a ɔso,
abakɔsɛm akyi ɔbrane. Ɛhɔ ne baabi a wɔhunuu saa nnompe
akɛseɛ yi, na mɛkyerɛ mo yei wɔ Twerɛ Kronkron no mu. Afei
monhwɛ no yie paa. Ne nyinaa yɛ. Saa obi a ɔso na ɔyɛ kɛseɛ yi,
momma yɛnka sɛ ɔno—ɔyɛ anammɔ-du tenten, nemmatiri akɛseɛ
a ɛso; ɔte sɛ onipa. Na ne mogya, ɔbaa fam akyiri no, ɛne aboa
baako ne ɔfoforɔ hyia; wobɛtumi amammoa ahyia; na ɛkɔɔso ara
nyaa mogya a ɛkorɔn, nkwa a ɛkorɔn, deɛ ɛkorɔn, kɔsi sɛ ɛforo
kɔduruu nipa tebea mu. Mmom ntoamu a ɛwɔ ha, ɛwɔ ntamu ha,
wɔyi firii hɔ. Dodoɔ sɛn na wɔnim sɛ abɔdeɛ mu nyansapɛ ntumi
nhunu adanseɛ paa no a ɛhia no? Mo nyinaa monim saa. Adɛn?
Ɔno nie, aboa no. Ɔno na na ɔwɔ ha no, obi a ɔyɛ kɛseɛ na ɔso.

Na bonsam ba fam, afei, ɔka sɛ, “Metumi kanyan.”
158 Afei, sɛ worehwɛmmaa ɛne deɛ mmaa yɛ a, monkae, bonsam
na wasra wo ngo (na ɛnyɛ wo yere ankasa).
159 Monhyɛ no nso, afei, bonsam baa fam bɛwuraa aboa no mu.
Na ɔhunuu Hawa wɔ Eden turo no mu, ɔda adagya, na ɔkasa faa
aduaba no ɛsi mfinimfini. Midst kyerɛ sɛ “mfinimfini,” ɛne deɛ
ɛkaho; mo te aseɛ, wɔ asɔrefoɔ a wafra. Na ɔkaa sɛ, “Afei, ɛyɛ fɛ.
Ɛyɛ ma aniwa.” Ɛdeɛn na ɔyɛeɛ? Ɔfirii aseɛ ne Hawa dii ɔdɔ ho
nkɔmmɔ, na ɔne no tenaae, sɛ ɔkunu.
160 Na ɔbaa no hunuu sɛ ɛyɛ fɛ, enti ɔkɔka kyerɛɛ ne kunu, nanso
wayem dada, ɔnam Satan so.
161 Na ɔbaa no woo ɔbabarima a ɔdikan, a na ne din de Kain, a
ɔyɛ Satan ba.

“Afei,” wo ka sɛ, “woi yɛ mfomsoɔ.”
162 Ne nyinaa yɛ, yɛbɛhunu sɛ ɛyɛ mfomsoɔ anaasɛ ɛnyɛ. “Na
mede ɔtan bɛto w’Asefoɔ ɛne aboa n’asefoɔ ntam.” Ɛdeɛn? Aboa
n’asefoɔ! Ɔbaa nowɔAsefoɔ, ɛna ɔnowɔ asefoɔ. “NaƆno bɛbɔwo
tiri, na wo nso woaka Ne nantin.” Na bruise, a ɛwɔ hɔ no, kyerɛ
sɛ “woreyɛMpata.” Afei ɛhɔ nawo “asefoɔ” aboa no.

Afei, monhyɛ no nso, saammarima baanu no nie.
163 Afei, aboa yi, berɛ a ɔgyinaa hɔ no, saa ɔbrane kɛseɛ a ɔso yi
gyinaa hɔ, na w’abu ne fɔ sɛ ɔne Adam yere asɛe awadeɛ. Ɛhen
na bɔne wɔ ɛnnɛ? Ɛdeɛn na ama nnoɔma ayɛ sɛdeɛ ɛteɛ ɛnnɛ yi?
Afei, me—me…Nokorɛni mobɛtumi ahunu deɛ merekasa fa ho
no. Na ɛno na ɛwɔ hɔ no.

Na berɛ a ɔyɛeɛ no, Onyankopɔn kaa sɛ, firii aseɛ frɛɛ Hawa
ɛne Adam.

Na ɔkaa sɛ, “Na meda adagya.”
NaƆkaa sɛ, “Hwan na ɔka kyerɛɛwo sɛwoda adagya?”

164 Afei wɔfirii aseɛ sɛ, asraafoɔ yɛbea no, woredane soboɔ no
ama ɔfoforɔ. Ɔkaa sɛ, “Ɛyɛ, ɔbaa no a Wo de no maa me no, na
ɔyɛeɛ. Ɔbaa no na ɔhyɛɛ me nkuran.”
165 Na ɔbaa no kaa sɛ, “Aboa no na ɔmaa me aprɛ”? Ne nyinaa
yɛ, ɔsɛnkani, kɔ deɛ ɛdisoɔ no so ma wo ho.
166 Ɔbaa no kaa sɛ, “Aboa no na ɔdaadaa me.” Mo nim deɛ
beguile kyerɛ? Ɛkyerɛ “wagu biribi ho fi.” Ɔno…ɔbaa…
ɔno s-…bonsam amma ɔbaa no aprɛ da. “Aboa no na ɔguu
me ho fi.”

Na afei nnomee no baae.
167 Ɔkaa sɛ, “Esiane sɛ wo tiee aboa no sɛ anka wobɛtie wo kunu
no, wo faa Nkwa firii wiase. Na wo—w’awerɛhoɔ bɛdɔɔso; na
w’ani bɛgyina wo kunu,” ɛne deɛ ɛkaho.
168 “Na esiane sɛ wo tiee wo yere, sɛ anka wobɛtie Me no (Me yii
wo firii dɔteɛmu; aboa a ɔkorɔn), wobɛsane akɔ dɔteɛmu.”
169 “Na, aboa, esiane sɛ woayɛ saa nti, wo nan bɛfiri hɔ. Wo
yafunu so na wobɛnanteɛ, wo nkwa nna nyinaa. Na wɔbɛtan
wo. Na woadi dɔteɛ.” Wo na wo wɔ hɔ no. Adanseɛ paa ɛhia na
ɛwɔ hɔ no.
170 Afei Kain nie. Momma yɛnhwɛ su ahodoɔ no. Kain nie. Ɔyɛ
deɛn? Ɔyɛ odwumayɛni nitefoɔ. Ɔyɛ okuafoɔ. Onitefoɔ, nyansani;
nyamesomni, nyamesomni paa;monhwɛ ne—monhwɛ ne subansu
seesei. Ɛneme ntu anammɔn simma kakra nka ho.
171 Ɔno nie. Ɔnim sɛ ɔwɔ suban pa. Ɔpɛ sɛ ɔkɔ asɔre. Ɔsi
asɔredan, ɔbɔ afɔdeɛ. Ɔsi afɔrebukyia, ɛne ne nyinaa. Ɔsii
afɔrebukyia, ɔde ne nhwiren gu so. Ɔde wiram…wiram
nnɔbaeɛ, bɔ afɔdeɛ ma Onyankopɔn. Ɔkaa sɛ, “Wo na wo wɔ Hɔ
no, Awurade. Me nim sɛ yɛdii aprɛ, ɛno na ɛde baaeɛ.” Wɔn a
wɔfiri ne mu no bi wɔ adwen korɔ no ara bi. Ɛkyerɛ baabi a ɛfiri
ba. Ɔde n’aprɛ baae, firii wiram, ɔde bɛguu hɔ, ɔkaa sɛ, “Yei bɛyɛ
mpata.”

Onyankopɔn kaa sɛ, “Na ɛnyɛ aprɛ.”
172 Nanso, ɔnam honhom mu adiyie so, Habel hunuu sɛ ɛyɛ
mogya. Enti ɔde adwammaa baae, twaa nemene, na ɔwui.
173 Na Onyankopɔn kaa sɛ, “Ɛyɛ nokorɛ. Ɛno ne deɛ ɛkɔɔso. Na
ɛyɛ mogya.” Mo nim mogya a mereka ho asɛm no. Ne nyinaa yɛ.
“Ɛyɛ mogya na ɛyɛeɛ.”
174 Afei monhwɛ. Na afei berɛ a Kain hunuu ne nuabarima
amuniamuni-kronkroni no sɛ Onyankopɔn agye no ato mu no,
na nsɛnkyerɛneɛ ne anwanwadeɛ rekɔso wɔ hɔ no, n’ani beree
no. Ɔkaa sɛ, “Yɛbɛsi saa adeɛ yi kwan seesei ara.” Monhwɛ ne
nuammarimanom, monhwɛ ne mma, ɛnnɛ. “Afei, m’ani ate sene
no,” enti ne bo fuui. Ɛhen na abufuo firi baaeɛ? Wobɛtumi aka sɛ
abufuo…?Ɔkummne nuabarima no. Na ɔyɛ owudifoɔ.

175 Wobɛtumi afrɛ Onyankopɔn sɛ owudifoɔ? Na Adam yɛ
Onyankopɔn ba. Twerɛ Kronkron no kaa, sɛ, “Adam na ɔyɛ
Onyankopɔn ba,” saa mfitiaseɛ krɔgyenn no wɔ akyire hɔ. Adam
na ɔyɛ Onyankopɔn ba. Na saa anibereɛ ɛne nitan, ɛne biribiara,
rentumi mfiri saa kwan krɔgyenn no so mma.
176 Ɛsɛ sɛ ɛfiri baabi foforɔ na ɛba. [Ahoma no so yɛ hunu—Ɔs.]
Na ɛfiri Satan mu, deɛ ɔyɛ owudifoɔ, firi mfitiaseɛ no. Twerɛ
Kronkron no kaa sɛ, “Na ɔyɛ ɔtorofoɔ ɛne owudifoɔ, wɔmfitiaseɛ
no.” Na ɛno nie. Na ɔkumm ne nuabarima no.
177 Na ɛno yɛ Kristo wuo no sunsum. Afei, ɛfiri ɛno mu, nti,
Ɔmaa Set so sɛ ɔnsi nananmu.Kristowuo, osie, ɛne owusɔreɛ.
178 Namonhwɛ, afei, mo abrane no nie. Afei Kain kɔɔ Nod asase
so. Sɛ na ne papa yɛ ɔbrane kɛseɛ a ɔso a, na Kain nso bɛtumi asɛ
hwan? Ne papa. Na ɔkɔɔ Nod asase so, na ɔfaa ne nuammaa no
mu baako.
179 Ɔkwan baako pɛ a na ɔbɛtumi ayɛ. Na mmaa nni hɔ a
wɔbɛtumi aba, na ɛnam Hawa nko ara so. Wɔ gye to mu sɛ
wɔnyaa mmamarima ɛne mmammaa aduɔson. Sɛ—sɛ na mmaa
nni hɔ a…Twerɛ Kronkron no ntwerɛ mmaa din sɛ wɔwo wɔn
a, mmarima nko ara. Na berɛ a, sɛ na mmaa nni hɔ ka Hawa ho
a, berɛ a ɔwuuɛ no, anka nnipa abusua to twaae. Ɛsɛ sɛ na ɔnya
mmammaa. Na ɛsɛ sɛ ɔware ɔno ara ne nuabaa.
180 Ɔkɔɔ Nodfoɔ asase so na ɔnyaa—na ɔnyaa ne yere. Na berɛ a
ɔwaree no wɔ hɔ no, ɛhɔ na wɔhunuu saa abrane akɛseɛ no, a na
wɔyɛ Onyankopɔn mma a wɔahwe aseɛ; a wɔfiri wɔn papa mu,
bonsam, ɛnamKain so. Ɛhɔ naw’adanseɛ paa awohia nowɔ.
181 Na monhwɛ aboa no asefoɔ no. Afei monhwɛ. Monkae, aboa
no asefoɔ no yɛ nyamesomfoɔ. Monhwɛ afiri aseɛ retu anammɔn
seesei, simma kakraabi. Ɛrekɔ wɔ ha, aboa no asefoɔ no. Ɛdeɛn
na ɛyɛɛ wɔn? Afei momma me nkenkan biribi wɔ ha, metwerɛɛ
no awia yi.
182 Ɛdeɛn na ɛfirii Habel ase baaeɛ? Montie yei. Ne nyinaa yɛ.
Habel baae. Habel akyi no Set baae. Set akyi no Noa baae. Noa
akyi no Sem baae. Sem akyi no Abraham baae. Abraham akyi
no Isak baae. Isak akyi no Yakob baae. Yakob akyi no Yuda
baae. Yuda akyi no Dawid baae. Dawid akyi no Kristo baae, wɔ
pɛyɛ mu.
183 Monhwɛ akyire hɔ sɛnea Onyankopɔn Honhom tenaa Habel
mu. Monhwɛ sɛnea Ɛtenaa Set mu. Monhwɛ sɛnea Ɛtenaa Yuda
mu.Monhwɛ sɛnea ƐtenaaDawidmu.Monhwɛ saaHonhomkorɔ
no ara ɛrefrɛ, nam saa tenenee asefoɔ no mu, ba fam nyinaa.
Ɛmfaho ne deɛ wɔyɛeɛ, na wɔayi wɔn ato hɔ.
184 Monhwɛ Yakob, efi…Menka yei wɔ animtiabuo mu. Nanso
Yakob, osisifoɔ kumaa, na ɔbatabata ne maame ho berɛ
nyinaa; tu mmirika, abarimaa ohufoɔ. Ɔde nnoɔma kata ne ho,

ɔkɔdaadaa ne papa, de gyee nhyira; nanso na wɔde ama no
ansaana wɔhyɛɛ wiase aseɛ. Nokorɛ, ɔyɛɛe.
185 Ɔpuee na ɔkɔdii atorɔ kyerɛɛ n’ase barima; na ɔfaa nnua
a ɛho yɛ nsisimu, poplar nnua, na ɔde guu nsuo no mu, sɛ
ɛbɛhunahuna anantwie no berɛ a wɔanyinsɛn; sɛ ɛbɛmawɔn awo
anantwie a biribi sisi wɔn ho, sɛdeɛ ɔbɛtumi asisie na wanya saa
anantwie no. Onyankopɔn hyiraa nowɔmu. Ɛyɛ nokorɛ.
186 Nnomee nka obiara a ɔka biribi fa Yakob ho. Monim deɛ—
monim deɛ odiyifoɔ torofoɔ no kaaeɛ…Anaasɛ, na ɔrehyɛ nkɔm
papa. Balaam, ɔkaa sɛ, “Wɔbɛhyira deɛ ɔhyira no, na wɔbɛdome
deɛ ɔdome no.”
187 “Na mefaa wo, Yakob. Me hunuu no sɛdeɛ a…ɛwɔ asase a
ɔmfiri soɔ. Na sɛdeɛ ɔkɔdeɛ woso ne buo no, me wosoo no na me
yii no pueeɛ.” Halleluya! “Ɛnyɛ tumi so, ɛnyɛ ahoɔden so, mmom
Me Honhom so, Awurade na ɔseɛ.”
188 Monhwɛ ɛno sɛ ɛreba fam wɔ saa pɛyɛ no mu. Saa Honhom
no yɛɛ adwuma baa pɛyɛ mu wɔ Kristo mu, ɛfaa Agyanom mu
biara so, baa fam pɛɛ. Ɛmfaho ne deɛ wɔyɛeɛ, deɛ wɔkaaeɛ, deɛ
wɔyɛeɛ, na wɔyɛ ɔteneneeni asefoɔ nokorɛ mu.
189 Na, ɛha, berɛ a ɔteneneeni Abraham…Animuonyam! Oh,
menya atenka papa paa. Berɛ a ɔteneneeni Abraham hyiaa
Melkisedek, Deɛ na ɔyɛ Onyankopɔn No ara no!
190 Na Melkisedek yɛ hwan? “Salem Hene No, a ɔyɛ Yerusalem
Hene, asomdwoeɛ Hene. Na ɔnni agya. Na ɔnni na. Ɔnni nna
mfitiaseɛ, anaa nkwa awieɛ.” Sɛ Deɛ na Ɔteɛ no, Ɔdaso te
ase. “Wɔanwo no da. Ɔrenwu da. Wanyna agya da anaasɛ ɛna.
Wannya nna mfitiaseɛ da, anaasɛ nkwa awieɛ.” Kakyerɛ me Deɛ
na ɔyɛ. Daa Nyankopɔn No; ɛwɔ deɛ yɛfrɛ a…
191 Oh, Me werɛ afiri sɛdeɛ mo frɛ ɛno seesei. Honhom nipadua,
ɛne deɛ ɛyɛ. Ɛte sɛ…Ɛnyɛ anansesɛm; nanso ɛyɛ biribi a wɔayi
no adie. Te sɛ Ɔbaa Abraham nkyɛn wɔ ntomadan mu hɔ, te sɛ
ɔbɔfoɔ, na ɔhyɛɛ nkɔm, na ɔkakyerɛɛ Sarah sɛ ɔseree, wɔ N’akyi,
ɛne deɛ ɛkaho. Adeɛ no, adekorɔ no ara.
192 Na Ɔno nie. Ɔhyiaa Melkisedek. Na nana-…nana-nkansoa
Abraham, ɛwɔ ɔteneneeni asefoɔ mu, tuaa ntotosoɔ du maa
Melkisedek; na wɔde tua maa ne nana nana-nkansoa wɔ ha,
ɔteneneeni asefoɔ no.
193 Afei aboa no asefoɔ no—no nie. Afei, monkae, ɔtan bɛwɔ hɔ,
ɔko bɛba wɔn ntam.
194 Aboa no asefoɔ no nie, na ɛdeɛn na wɔyɛ? Afei momma
yɛmfa mfirinhyia kakra a ɛdikan no. Afei monhwɛ deɛ ɛsi wɔ
hɔ. Yɛbɛkenkan no fam hɔ pɛɛ, ɛfiri sɛ m’ahwehwɛ mu. Aboa no
aba na ɛwoo Kain. Kain kɔɔ Nod asase so, kɔwoo abrane, ɛna
wɔbaa Noah asase so.
195 Na wɔyɛ nitefoɔ, wɔatete wɔn, anyansafoɔ. Ɛyɛ nokorɛ?
Na wɔyɛ adansifoɔ, wɔyɛ adefoforɔ, abɔdeɛmu nyansapɛfoɔ;

wɔnnam ɔteneneeni aba so, mmom wɔnam Satan aba so, aboa
no. Na wɔyɛ nnipa sɛ—sɛ abɔdeɛmu nyansapɛfoɔ, ɛne adansifoɔ,
ɛne nnipa akɛseɛ, akyerɛkyerɛfoɔ. Twerɛsɛm no ka saa. Wɔde
yaawa yɛɛ adwuma. Wɔde dadeɛ yɛɛ adwuma. Wɔde nnadeɛ
yɛɛ adwuma. Wɔyɛɛ nnoɔma foforɔ. Wɔkekaa nnadeɛ ahodoɔ
boom, wɔsisii adan, ɛne deɛ ɛkaho. Twerɛsɛm no ka saa. Nawɔyɛ
fɛdifoɔ tia ɔbaa noAseni, Noa, ɔteneneeni no. Ɛyɛ nokorɛ saa?
196 Momma yɛnni wɔn akyi nkɔ animu kakra. Afei, yɛde wɔn
kɔ hyɛn no mu, wɔsɛee biribiara. Wɔwuraa bɔne ahodoɔ nyinaa
bi mu, na wɔfaa sodifoɔ, anitefoɔ ne anyansafoɔ. Kɔsii sɛ,
Onyankopɔn hwɛɛ fam, na wɔn a aka nnɔɔso, enti Ɔfaa Noa ne
n’abusuawɔ hyɛn nomu, na ɔtɔɔ osuo guu famna ɔsɛee biribiara.
Ɔfaa Henok kɔɔ soro, ansaana. Ɛyɛ nokorɛ? Na aba no nyinaa
wɔ hɔ, aba no nyinaa mu dodoɔ; nanso ɔwɔ botaeɛ a na ɛsɛ sɛ
ɛba mu.
197 Afei, Noa ne ne mma mmarima, a wɔpueeɛ, Ham, Sem, ɛne
Yafet, wɔpuee wɔ tenenee ase.
198 Ɛyɛɛ dɛn na aba no traaeɛ? Aba no traae wɔ hyɛn no mu,
sɛdeɛ ɛyɛeɛ wɔ mfitiaseɛ no, ɛnam ɔbaa no so, wɔn yerenom.
Wɔsoaa Satan aba no, faa hyɛn nomu, sɛdeɛ Hawa faa Satan aba
no, de woo Kain, ɛnam ɔbaa no so.
199 Mo de saa mmaa no gyina apa so sɛ asɛnkafoɔ, Twerɛ
Kronkron no bu no fɔ! Paulo kaa sɛ, “Sɛ obi susu sɛ ɔyɛ odiyifoɔ,
anaasɛ mpo honhom muni a, ɔnhunu sɛ deɛ meretwerɛ no yɛ
Awurade ahyɛdeɛ; nanso sɛ obi nhunu yei a, ɔntena ase saa ara.”
200 Ɛno nti na mepue firii Baptis asafo no mu wɔ aseɛ ha no.
Onuabarima Fleeman na ɔwɔ ha mmerɛ kakra a abɛsene kɔ;
me dwene sɛ na ɔwɔ hɔ saa anadwo no. Dɔkota Davis kaa sɛ,
“Wobɛgyina ha nawahyɛ saammaa yinom asɛnkafoɔ.”

Me kaa sɛ, “Mennyɛ. Daabi, ampa.”
Ɔkaa sɛ, “Ɛyɛ, mɛpamo wo.”

201 Me kaa sɛ, “Wopamo me a ɛyɛ paa.” Me kaa sɛ, “Yei ne
Onyankopɔn Asɛm, na Ɛbu saa adeɛ no fɔ. Na mentumi nsɔ adeɛ
a Onyankopɔn bu no fɔ mu.” Daabi, owura.
202 Obiara a ɔyɛ saa no, ɛkyerɛ sɛ wɔyɛ atorɔ akyerɛkyerɛfoɔ,
atorɔ adiyifoɔ. Twerɛ Kronkron no kaa sɛ wɔbɛyɛ. “Wɔbɛdaadaa
wɔn awɔayi wɔn no sɛ ɛbɛtumi a.”Wo nawowɔ hɔ no.
203 Monhyɛ yei nso afei. Na ɛfiri hɔ no, afei, Ham baae, Ham
ɔne ne yere, ɛne wɔn. Wɔde nnomee too ne so. Nimrod firi Ham
mu baae, deɛ ɔsii Babilon no. Katolik asafo no firii Babilon mu
na ɛbaaeɛ, ne mfitiaseɛ no. Ɛbaae bɛfaa Ahab so. Ɛbaa fam firi
Ahab, kɔɔ Yuda Iskariot mu; twaa ne ho, sɛ antikristo no.
204 Na nna a ɛdi akyire yi mu no, antikristo honhom no
nie ɛna Kristo Honhom no. Antikristo honhom no, rekasɛ,
“Anwanwadeɛ nna no atwam.” Kristo Honhom no, rekasɛ,
“Ɔtesɛ deɛ ɔteɛ nnora, ɛnnɛ, ɛne daapem.” Antikristo honhom

no ka sɛ, “Nsonsonoeɛ biara nni mu sɛ wɔbɔ wasu wɔ ‘Agya,
Ɔba, Honhom Kronkron mu a,’ wɔhwie, wɔpete, deɛ ɛteɛ biara,
ɛkyerɛ adekorɔ no ara.” Twerɛ Kronkron no kaa sɛ Onyankopɔn
yɛ nokwafoɔ, na Ɔrentumi nsakyera. Hwan na woresom no? Ɛsɛ
wo ara.
205 Afei wo ka sɛ, “Wɔbɛtumi atena abom anaa? Wo kaa, sɛ, wɔ
saa hyɛn no mu no, Onuabarima Branham, na wowɔ Ham ne Set
wɔ mu.” Ɛyɛ nokorɛ, nokorɛ pɛpɛɛpɛ. Ham na ɔyɛ bɔne. Set na
ɔyɛ nyamesomni ɛne teneneeni. Ne nyinaa yɛ.
206 Momma yɛnni Ham akyi. Ne nyinaa yɛ, afei, Ham ne Set
wɔ hyɛn korɔ no ara mu; baako yɛ teneneeni, na ɔfoforɔ no nyɛ
teneneeni. Na anene ɛne aburuburo wɔ hyɛn korɔ no ara mu. Na
Yuda ɛne Yesu wɔ asafo korɔ no ara mu. Na antikristo no ɛne
HonhomKronkron no wɔ asafo korɔ no ara mu.
207 Na, ɛnnɛ, honhom korɔ no ara yɛ adwuma. “Wɔkekare wɔn
anim kyerɛ nyamesom pa, nyamesom ni paa, nanso wɔkekare
wɔn anim kyerɛ nyamesom pa na wɔpa emu Ahoɔden; saa nnipa
yi dane wo ho firi wɔn ho.” Honhom Kronkron no, regye to mu
sɛ, “Yesu Kristo tesɛ deɛ ɔteɛ ɛnnora, ɛnnɛ, ɛne daapem.” Ɛfa hen
na wo bɛyie?
208 Antikristo no ka sɛ Yei yɛ gyidie nwoma. “Yɛbɛti Asomafoɔ
Gyidie no mu.” Me ne ɔsɛnkani biara di asie sɛ ɔnka nkyerɛ me
baabi a wɔhu Asomafoɔ Gyidie no wɔ Twerɛ Kronkron no mu:
“Megye Onyankopɔn di, Agya no adeɛ nyinaa so Tumfoɔ, ɔsoro
ne asase Bɔfoɔ; Yesu Kristo, Ne Ba. Megye Roma Katolik Asafo
Kronkron no di, ahotefoɔ ayɔnkofa.” Twerɛ Kronkron no mu fa
hen na wohu saa? Na nso mo timu wɔ mo Mɛtɔdis ɛne Baptis
asafo ahodoɔ kɛseɛ no mu. Ɛyɛ bonsam nkyerɛkyerɛ, na atorɔ
adiyifoɔ rekyerɛkyerɛ.
209 Na mewɔ anidasoɔ sɛ ɛnyɛ mo ya, nanso merepia ɛno so ama
asɔrefie yi. Mo a mo wɔ Branham Tabernacle ha, montwe mo
ho mfiri saa nnoɔma no ho. Biribiara a ɛgye asomafoɔ ayɔnkofa
die no yɛ nsumansɛm. “Ɔbaako ne ntamgyinani Onyankopɔn ɛne
nnipa ntam, na ɔno ne Onipa Awurade Yesu Kristo.” Memmfa ho
ne Maria dodoɔ a ɛwɔ hɔ!
210 Monhwɛ deɛ ɔbaa no asefoɔ no yɛɛeɛ wɔ akyire hɔ? Monhwɛ
deɛ ɔbaa no asefoɔ no de tra kɔɔ hɔ?
211 Monhwɛ ɛnnɛ, wɔ Amerika. Amerika yɛ bonsam aba. Ɛyɛ
deɛn? Ɔyɛ ɔbaa mman. Mo ate, “Yei yɛ mmaa wiase.” Ɛyɛ nokorɛ.
Ɛyɛ ɔbaamman.Wɔn na wɔde nhwɛsoɔ no ba.
212 Mekɔɔ hɔ, ɛnkyɛree, wɔ Switzerland. Nammaa no reka sɛ…
Honhom Kronkroni, ɔbaa kumaa Baako kaa sɛ, “Mo nim, sɛ me
kɔ Amerika a, wɔka sɛ mmaa no anya faahodie.”
213 Me kaa sɛ, “Momma me nka nkyerɛ mo deɛ ɛde ba.” Na me
firii aseɛ ka kyerɛɛ ɔbaa no.

Ɔbaa no kaa sɛ, “Oh, ahummɔborɔ,mempɛ ɛnomubiara.”

Me kaa sɛ, “Ɛhɔ ne baabi a ɛkorɔ.”

Mo nim, wɔnyɛ nnoɔmawɔ hɔ te sɛ deɛwɔyɛwɔ ha.
214 Ɛyɛ deɛn?Mommame nkyerɛ mo sɛ Amerika yɛ ɔbaa.Wɔ yɛn
sika so no ɛyɛ ɔbaa nfonini. Biribiara a ɛwɔ ha yɛ ɔbaa.
215 Monka nkyerɛ me, nsanombea dodoɔ nni ɔman no mu, anka
ɛbɛyɛ…Mommue nsanombea aduananwɔ kuro yimu, namonfa
tuutuufoɔ mmiɛnsa, mmaa a wɔn ho yɛ-fɛ a wɔkyinkyim wɔn ho
wɔ abɔnten; wɔde akra dodoɔ bɛkɔ amanehunukrom, a wɔanya
akɔnnɔ ama wɔn, sene nsanombea nyinaa mo bɛtumi abue wɔ
kuro no mu. Saa yɛ nokorɛ paa.
216 Afei ɛyɛ hwan? Ɛyɛ ɔbaa. Ɔyɛ ɔbaa deɛn? Ɔyɛ Amerika
bosombaa.
217 Momfa saa sini yɛkyerɛfoɔ dada yinom bi; wɔsɔre na
wɔaware mprɛ nnan anaasɛ nnum, ɔne kununom mmiɛnsa
anaasɛ nnan na ɛteɛ berɛ korɔ no ara mu; na saa koowaa nkrataa
yinom bi reyi kyerɛ na wɔrekakyerɛ wɔn, wɔbɔ adagya twitwa
nfonini wɔ hc. Na mo mmaayewa nketewa no de ɛno yɛ mo
nhwɛsoɔ, (adɛn?) ɛfiri sɛ mo maame a ɔdi mo anim, ebia, mo
nanabaa a ɔdi mo anim. Mo ahu baabi a saa aboa no aseni yɛ
mu adwuma? Nokorɛ ni, ɛyɛ saa.
218 Na ɛdeɛn na ayɛ? Sɛ wɔbɛtua amumuyɛ so ka akɔsi awoɔ
ntoatoasoɔ dunnan so, wɔ mmara no ase a, ɛdeɛn na amumuyɛ
bɛyɛ sɛ wɔretua so ka da yi mu a, berɛ a tenenee asefoɔ reyɛ
asa? Na Onyankopɔn kaa sɛ ɛberɛ bi bɛba a, sɛ Wɔantwa nna no
so a, ɛnka obiara. Yɛwɔ awieɛ berɛ mu. Monhwehwɛ ɔteneneeni
anadwo yi; monkɔ kuro no mu!
219 Oh, wobɛhunu asɔremma a wɔdi nokorɛ ma Baptisfoɔ ɛne
Prɛsbiterianfoɔ, ɛne deɛ ɛkaho, sɛdeɛ ɛbɛtumi. Nanso wɔnne
Onyankopɔn nni hwee yɛ kyɛne adanko a ɛsɛ sɛ ɔhyɛ asukɔkyeaa
mpaboa. Ɔnnim hwee fa Ne ho! Deɛ wɔnim nyinaa: “Wo yɛ
Kristoni?”

“Me yɛ Katolikni.”

“Wo yɛ Kristoni?”

“Me yɛ Baptisni.”

“Wo yɛ Kristoni?”

“Me yɛ Prɛsbiteriani.”

“Wo yɛ Kristoni?”

“Me yɛ Pentekosteni.” Ɛno ne No nni hwee yɛ.
220 Wo yɛ Kristoni ɛfiri sɛ Onyankopɔn, nam N’adom so, agye
wo nkwa. Na wo nim fa Ho. Na biribi asesa wo bra, ama wo bɔ
bra sononko. Na wo yɛ nnipa ɛne abɔdeɛ foforɔ wɔ Kristo Yesu
mu. Nokorɛni.

221 Nanso wo hu baabi a aboa no aba wɔ? Ɛdeɛn ne aboa no aba?
Awaresɛeɛ. Mo di akyire? Ɔne Hawa awaresɛeɛ. Ɛdeɛn na ɛkaa
no? Ɛdeɛn na ɛde ɛno baaeɛ? Ɛdeɛn ne no anadwo yi?
222 Monhwɛ mo akyi nohoa, mfirinhyia kakra a abɛsene korɔ,
berɛ a nnwom a ɛdikan baaeɛ. Mo mpaninfoɔ no, berɛ a ɔno…
Na wɔhwehwɛ nnwom mu ansaana wɔama wɔn ato no kasafidie
so. Na deɛ ɛdikan baae, na ɛyɛ, “Mommobɔ wɔn, mmaayewa,
mommobɔwɔn,monyimo kotodwe fɛɛfɛ nompue,” ɛne ne nyinaa
te saa. “Monsere papa ɛne maame, na momma wɔn nyinaa ‘ha-
ha-ha!’” Ɛno ne deɛ ɛdikan a wɔmaa no baaeɛ. Wo dwene sɛ deɛ
ɔtwerɛɛ saa nnwom nowɔ hen anadwo yi?Wawu.
223 Deɛn na wo dwene fa Clara Bow ho, deɛ ɔdiikan baaeɛ na
ɔkaa sɛ, Akontonakonton a ɛyɛ hu, ɛne adagyabɔ a ɛde akra
mpempem kɔɔ amanehunukrom? Wo dwene sɛ saa ɔbaa no wɔ
hen anadwo yi? Wawu berɛ tenten ni. Ɔbaa no wɔ ɛhefa, ɔne saa
ne nipadua no? ɔda nohoa, aporɔ wɔ dɔteɛ mu, ɛna nsonsono ɛne
yaanee mummoa adi koraa. Na ne kra da nohoa wɔ Onyankopɔn
a ɔbu atɛn trenee no anim.
224 Ɛhefa na ɔbarima no a ɔfaa saa ɔbaa no na ɔpamoo saa
ntaadeɛ-fi de maa wɔn a wɔhyɛ no wɔ, na wɔpia ne nyinaa
wɔ kwan baako so ne ɔfoforɔ, na ɛma wɔyɛ sononko? Ɔkaa sɛ,
“Ɛdeɛn na wɔyɛ de gyeɛ? Adɛn nti na mo hyɛ saa nnoɔma no?”
Ɛfiri sɛ mo pɛ sɛ mmarima hwɛ mo, na ɛnyɛ kwan foforɔ biara so
de gye mo to mu.
225 Na wo nim sɛ sɛ wo yɛ saa, na ɔdebɔneyɛni dada bi hwɛ
wo a, wo nim deɛ ɛsie? Wɔ Atemmuo Mmaranimfekuo…Wo ka
sɛ, “Onuabarima Branham, me dii nokorɛ maa me kunu sɛdeɛ
mɛtumi biara.” Wɔbɛbu wo fɔ sɛ wo sɛee awadeɛ. Yesu kaa sɛ,
“Obiara a ɔhwɛ ɔbaa na ne kɔn dɔ no no ne no asɛe awadeɛ dada
wɔ n’akoma mu.” Sɛ saa ɔbarima no bɛyi ano sɛ w’asɛe awadeɛ
a, hwan na ɔmaa adeɛ no siiɛ? Ɔkwan a wofaa so siesiee wo ho
na wo yii wo ho kyerɛeɛ.
226 Afei, menkyerɛ sɛ ɛsɛ sɛ wosiesie wo ho te sɛ biribi a ɛfiri tete
adaka bi mu. Nanso, wo bɛtumi asɛ awuraa paa.
227 Na wo pue ha na waworɔ wo ho, wataadeɛ ketewa tiatia no,
na wo de ribbon ketewa bi akyekyere te sɛɛ, na wabɔfra a n’ani
te sɛ toa a wɔnom tawa gu mu, wo de tawa ahyɛ w’anom, de nam
abɔnten so. Ɛnyɛ botaeɛ papa bi nti na wo yɛ saa. Wo bɛtumi adi
bemwɔ asɛm no ho, nanso bonsam na ɔde wo reyɛ adwuma sɛdeɛ
ɔde Hawa yɛɛeɛ no.
228 Adɛn nti na ɛyɛ ɔbaa mman? Ɛfiri sɛ ɛde rekɔ Katolikism
asɔrefekuo no mu pɛɛ. Ɛyɛ deɛn ɛnnɛ? Worente da sɛ wɔreka
Yesu. “Mo Maria! Maria, Nyankopɔn ne na! Ohoteni Cecilia!”
Ahotefoɔ ahodoɔ nyinaa bi, ahotefoɔ awufoɔ. Aha ɛnkyɛree
koraa, wɔ fam…
229 Na me wɔ Mexico, afe a ɛtwaa mu no. Ɔbaa hiani bi nie,
ɔretwe na nan aseɛ. Ne nkotodwe, aduronom adwodwo ne nyinaa

saa, ɛna asie; ɔresu, na ɔkura ne nsa. Na ɔne ne papa na ɛnam,
wɔkura mmɔfra nketewa mmienu, a wɔresu; maame no rehunu
amane; ɛfiri sɛ ɔbaa bi, a wɔfrɛ no ɔhoteni, wui. Na wɔwɔ ne honi
wɔ soro hɔ bepɔ no so. Ɔdɔfoɔ bi na ɔkumm no. Na wɔkumm no
ara pɛ saa no, sɛ ɛteɛ no, na wayɛ ɔhoteni; na ɔyɛ Katolik. Enti
afei na ɔrekɔ, ɔrekɔ yɛ adwensakyera; na ɛsɛ sɛ ɔtwe ne ho ase
akwansini mmienu, ɛwɔ aboɔ so, kɔ yɛ adwensakyera.
230 Onuabarima, sɛ adeɛ baako bi wɔ hɔ a ɛsɛ sɛ me yɛ a, na
Yesu Kristo wui kwa. Adom, wagye me nkwa; na ɛnnam—ɛnnam
me ara me so, mmom ɛnam Onyankopɔn pɛ so, ɛne Onyankopɔn
ayɛmyɛ so.
231 Nsɛntwerɛfoɔ no bisaa me, wɔkaa sɛ, “Owura Branham…”
Ɔno—ɔno akumaa, wɔde abɔfra wufoɔ no aba nkwa mu, ɛne
nnoɔma kakra wɔ hɔ. Katolik Mpem aduasa…Daabi, me pamo
kyɛw. Na ɛyɛ mpem aduonu. Na mpem aduasa no yɛ Abibirem.
Katolikfoɔ Mpem aduonu na wɔgyee Kristo sɛ wɔn ankasa
Agyenkwa, wɔ berɛ korɔ, berɛ a saa ɛsiiɛ, me gyina Mexico
City. Na saa asɔfoɔ no, wɔanntumi anka hwee; wɔdɔɔso dodo,
wɔfirii basabasayɛ ase. Na wɔwɔ dodoɔ pii wɔ ɛfa no. Enti ɔkaa
sɛ, “Owura Branham, wo gyedi sɛ yɛn ahotefoɔ yi bɛtumi ayɛ
adekorɔ no ara a wo yɛ no bi anaa?”
232 Me nim wɔn nkyerɛkyerɛ no nti, me kaa sɛ, “Nokorɛ, sɛ
wɔtease deɛ a.” Wahu? Enti, worentumi nyɛ Katolik ɔhoteni
gyesɛ wawu, mo nim.

Enti ɔkaa sɛ, “Oh, worentumi nyɛ ɔhoteni gyesɛwowu.”
233 Me kaa sɛ, “Ɛhefa na wo kenkan firii ɛ? Paulo kaa sɛ, ‘De
kɔma ahotefoɔ a wɔwɔ Efeso,’ ɛne wɔn a Onyankopɔn afrɛ wɔn.
‘De kɔma ahotefoɔ a wɔwɔ Efeso,’ na ɔrekekan ne krataa no; ɛna
ahotefoɔ no wɔ meamea foforɔ, wɔ Galatia, ɛne—ɛne ‘ahotefoɔ a
ɛwɔ Roma,’ ɛne deɛ ɛkaho. Ahotefoɔ no, ‘wɔn a wɔate wɔn ho.’
Ɛdeɛn na wo ka fa ho?”
234 Ɔkaa sɛ, “Sɛ ɛteɛ no, afei, ɛnsɛ sɛ yɛgye akyinyeɛ fa Twerɛ
Kronkron no ho. Ɛfiri sɛ, yɛn ne asafo no, na deɛ asafo no ka no.
Yɛmfa ho ne deɛ Twerɛ Kronkron no ka. Ɛyɛ deɛ asafo no kaaeɛ.”
Ɔkaa sɛ, “Ɛnneɛw’adwene a ɛfaKatolik asafo no ho ɛne sɛn?”
235 Me kaa sɛ, “Menya a ankawammisame saa. Esiane sɛ wabisa
me nti, merebɛka Nokorɛ no akyerɛ wo.”

Ɔkaa sɛ, “Ɛyɛ, mepɛ sɛ wo kaNokorɛ no kyerɛme.”
Me kaa sɛ, “Nsumansɛmmudeɛ ɛkyɛnesoɔ paa ame nim.”
Ɔkaa sɛ, “Ɛyɛ dɛn na wo nya saa?”

236 Me kaa sɛ, “Biribiara a ɛne awufoɔ di ma no yɛ nsumansɛm.”
Me kaa sɛ, “Sɛ saa ɔhoteni no kasa kyerɛ wo a, ɛnneɛ na ɔwɔ
amanehunukrom. Ɛfiri sɛ, wɔn a wɔtraa ɛkwan no, me—me
Twerɛ Kronkron kaa sɛ ɔrentumi nsane n’akyi.” Ɛno yɛ nokorɛ.
Na me kaa sɛ, “Sɛ ɛyɛ saa a, sɛ na ɔyɛ ɔhoteni a, ɛyɛ bonsam na
ɔrekasa sɛ ɔhoteni, na ɛnyɛ ɔhoteni no a, ne nyinaa akyi.”

237 Na ɔkaa sɛ, “Ɛyɛ, afei, simma kakra.” Ɔkaa sɛ, “Wo ne
awufoɔ di ma, nso.”

Me kaa sɛ, “Ɛhefa?”

Ɔkaa sɛ, “Yesu Kristo wui.”
238 Me kaa sɛ, “Nanso Ɔsɔree bio. Ɔnwui. Mmom Ɔtease,
reyɛ odima, ɛne ntamgyinani baako pɛ ɛwɔ Onyankopɔn ɛne
nnipa ntam.”
239 “Me ne Nea ɔwuiɛ no, na me tease bio, na me tease daa daa.
Me kura owuo ɛne asamando nsafoa.” “Obiara a ɔpɛ no, ma no
mmra na ɔmɛnommfiri Nkwa nsuo no mu kwa.” Me! Ɔno ne yɛn
Nyankopɔn.
240 Na ateneneefoɔ asefoɔ no reyɛ asa. Kasa kyerɛ nnipa fa
saa nnoɔma yi ho. Kasa kyerɛ nnipa fa sɛ woresane akɔ Twerɛ
Kronkron kwan no so ho. Kasa kyerɛ nnipa no fa anwanwadeɛ
ho. Kasa kyerɛ nnipa no fa saa ho. Wɔn “asafo nnye Ɛno nni,”
enti wɔyɛ mpena mma, de ma Onyankopɔn. Twerɛ Kronkron
no kaa sɛ sɛ yɛrentumi nsoa ɔtaeɛ, ɛne sɔhwɛ wɔregoro wo ho,
na wɔrefrɛ wo “amunimunifoɔ-kronkron” ɛne deɛ ɛkaho a, te
saa, sɛ worentumi nnyina ano a, mo yɛ mpena mma, na ɛnyɛ
Onyankopɔnmma. Twerɛ Kronkron no kaa saa.
241 Frɛ me “amunimunini-kronkron,” sɛ wo pɛ a. Frɛ me
biribiara a wo pɛ. Mmerɛ tenten am’akoma tene wɔ Onyankopɔn
anim no, na me suahunu ne Onyankopɔn Twerɛ Kronkron no
yɛ pɛpɛɛpɛ no, Meretu anammɔn wɔ saa kwan yi ara so. Aane,
owura. Ɛno ne deɛ yɛgye die. Ɛno ne Onyankopɔn teasefoɔ no
Asafo, a ɛmfiri nyame mu adesua na ɛba. Ɛmfiri biribi a nnipa-
ayɛ mu na ɛba, adwene mu nimdeɛ bi. Ɛfiri Nokorɛ trodoo a
wɔayi no adie sɛ YesuKristo ne Onyankopɔn Ba no.
242 Sɛ anka adwene mu nimdeɛ nko ara na me wɔ a, esiane sɛ
Baptis asafo no anaasɛ Mɛtɔdis asafo no na ɛkyerɛkyerɛɛ me
sɛ yei sɛɛ-ne-sɛɛ a nnoɔma, sɛ me tie Twerɛ Kronkron yi a, sɛ
Twerɛ Kronkron no…Sɛ anka wɔbɔɔ me asu wɔ “Agya, Ɔba,
ɛne Honhom Kronkron,” din mu na me kenkan Twerɛ Kronkron
yi a, na ɔsɛnkani bi ka kyerɛɛ me sɛ obiara nni hɔ wɔ Twerɛ
Kronkron mu a wɔbɔɔ no asu gyesɛ Yesu Kristo Din mu a, na
me kenkan na me hunu sɛ ɛno yɛ Nokorɛ a, mɛkɔ nsuo no mu
ntɛmntɛm so sɛdeɛ mɛtumi biara. Aane, owura.
243 Sɛ obi ka kyerɛɛ me sɛ—sɛ Yesu Kristo na ɔyɛ ɔyaresafoɔ
kɛseɛ, na m’asafo ka kyerɛɛ me sɛ, “Anwanwadeɛ nna no atwa
mu,” name hia ayaresa a, ankamɛtummirika ntɛmntɛm so sedeɛ
mɛtumi biara, akɔ saa afɔrebukyia no ho, akɔnya ayaresa. Anka
nokorɛ mɛyɛ.
244 Sɛme yɛ ɔsɛnkani, ɛnamewɔ a—a ɔbaa sɛnkani wɔm’asɛnka
pono akyi a, na me kenkan wɔ saa Twerɛ Kronkron no mu na me
hunu sɛ ɛnsɛ sɛ ɔbaa ka asɛmno a,mɛyi no afiri hɔ, na ɛrenhame.

245 Monkae, na me te akyire pɛɛ baabi a Onuabaa Wright teɛ no,
anadwo bi, na ɔbaa bi rebɛto me atwene afa pono no mu sɛ mayɛ
biribi te saa. Aane, owura. Me kaa sɛ, “Woremma m’asɔre mu ha
wo ne wo tete…” Berɛ a na wɔhyɛ, anaasɛ wɔtwa wɔn ntaadeɛ
ma no ba fam te sei, ɛne saa nnoɔma a ɛyɛ-sere no, na asɛ wɔyi
wɔn nipadua fa kyerɛ. Me kaa sɛ, “Sɛ anka wɔba m’asafo mu
a, nokorɛ mɛpamo wɔn.” Na ɔbaa aniɛdenfoɔ bi a ɔyɛ-dede fam
ha, ɛno akyiri no ankyɛre na owuuɛ; ɛna afei ɔbaa no frɛɛ me,
sɛ ɔrewu. Na ɔyɛ Katolik ni abaatewa, ɔnante baa soro hɔ na
ɔtenaa ase te sɛɛ. Me hwɛɛ makyi na me hwɛɛ no, ɔte soro hɔ, na
wɔreto dwom. Me yii m’ataadeɛ ngusoɔ, nante kɔɔ akyire hɔ, de
guu ne kɔn mu. Me kaa sɛ, “Maame, sɛ worebɛtie me sɛ mereka
asɛm no a, mepa wo kyɛw wobɛhyɛ ataadeɛ ngusoɔ yi berɛ a wo
wɔ Onyankopɔn asafo nomu yi.”Wahu? Aane.
246 Ɔhuri pue firii hɔ, na ɔbaee nano ketewa no mu. Ɔpue firii
dan no mu. Ɔkaa sɛ, “Sɛ ɔwɔ nyamesom bi a, anka memma me
nantwie mma saa nyamesom no bi.”

Me kaa sɛ, “Ɛnha wo ho, ɔrenya bi.”
247 Afei yɛyɛɛ ntomadan nhyiamu, wɔfrɛɛ me berɛ a na ɔrewu.
Ɔnyaa akoma yadeɛ, na ɔrewu. Ne kunu baae. Ɔno, “Wobɛtumi,
aba ntɛmso!” Na me wɔ nhiamu no ase pɛɛ. Abarimaa kɛseɛ,
tenten, ɔgyina pono no ano, retwɛne me. Na me tuu mmirika
sɛdeɛ…
248 Me tenaa me hyɛn mu na me tuu mmirika kɔɔ hɔ. Berɛ a
me kɔɔ soro no, me hyiaa saa yarehwɛfoɔ panin no wɔ hɔ, a
ɔte Howard Park, nso. Ɔbaa no kaa sɛ, “Ɔsɔfoɔ, ɛnhia sɛ wo
baaeɛ.” Ɛno bɛyɛ mfirinhyia aduonu a abɛsene korɔ, ebia ɛbɛyɛ
kakra. Ɔkaa sɛ, “Ɔno awu.” Ɔkaa sɛ, “Ɛbɛyɛ simma mmiɛnsa ni
a ɔwuiɛ.” Ɔkaa sɛ, “Ɔteaam denden paa sɛdeɛ ɔbɛtumi, frɛɛ wo.”
Ɔbaa, “Me wɔ nkransɛm bi de ma wo.”

Ɔkaa sɛ, “Ɛdeɛn?”
249 Ɔkaa sɛ, “Kakyerɛ saa ɔsɛnkani no, a me kaa saa faa ne ho
no, ‘Mepa wo kyɛw fakyɛ me.’”
250 Me kɔɔ fam hɔ kɔhwɛɛ no. Ɔbaa hoɔfɛfoɔ; na ɔhunuu amane
paa. Ɔnyaa nsisiiwa nketewa bi wɔ ne hwene so; ɔbaa a ne ho
yɛ fɛ. Na nsisiiwa no, na asɛ, ahono. Na nani apue afiri tokuro
no mu koraa, ɛna adane kɔ ɛfa. Sɛ ɛteɛ no, na na furu ɛne saawa
adane, na tutuo no repu bampa no so nyinaa, te saa.
251 Na ne kunu hwɛɛ me, ɔkaa sɛ, “Onuabarima Branham, bɔ
mpaeɛ, ɛfiri sɛ na ɔpɛ sɛ ɔhu woɔ.”

Me kaa sɛ, “Mpaeɛ a merebɔ ama no seesei renyɛ ade
papa biara.”
252 “Sɛdeɛ dua akyea no, saa ara na ɛtɔ fam.” Wohu? “Momma
wɔnnaadaa mo; Onyankopɔn wɔnsi no atwetweɛ. Deɛ onipa guo
biara no, ɛno ara na ɔtwa.”

253 Mo hunu baabi a ɛwɔ? Afei ɛdeɛn na asi? Monhwɛ ɔbaa
sɛ ɔyɛ saa. Monhwɛ mmaa a wɔtenaa ase akyire hɔ nohoa,
abaayewa a ɔsua, na ne babaa yɛ deɛn? Otuateni. Otuateni babaa
yɛ deɛn? Ababaawa rock-and-roll. Ne babaa bɛyɛ deɛn? Hum!
Ɛdeɛn ne no?

Moahunu ɔteneneeni asefoɔ?

254 Monhwɛ mo Baptisfoɔ. Monkɔ mo akyi berɛ kakra. Monkɔ
John Smith hɔ, mo kɔfabaae, mo Baptisfoɔ. Berɛ a, ɔbɔɔ mpaeɛ
maa nnipa no amumuyɛ, kɔsi sɛ, ɔsuui na ɔbɔɔ mpaeɛ maa nnipa
no kɔsii sɛ nani honoeɛ kataaeɛ, na ne yere ma no aduane wɔ
pono so, n’anɔpa aduane.

255 Na mo Mɛtɔdisfoɔ, a mo wɔ ha, mo de nkawa ahyehyɛ mo
hwene mu ɛne mo aso mu, na mo asɛ te sɛ obi a ɔte pɔnkɔ so a ne
nanwɔfaakoma bonsam; nawɔpue, hyehyɛ ntaadeɛ ntiantia, ɛne
nnoɔma te saa! Berɛ a, John Smith panin, Mɛtɔdis asafo no mu
mpaninfoɔ no baako, ansaana ɔwuiɛ wɔ mfirinhyia aduɔwɔtwe
nnum no, ɔkaa asɛm tiatia bi mfeɛ nnan, anaasɛ, dɔnhwere nnan.
Na ɛsɛ sɛ wɔfa no na wɔde no tena ase wɔ asɛnka pono no akyi.
Na ne nsɛm a ɛdi akyire nie. Ɔkaa sɛ, “Mɛtɔdis asafo no nneyɔeɛ
ama ne ho adwiri no.” Ɔkaa sɛ, “Mɛtɔdis asafo mmammaa mpo
hyɛ sika kɔkɔɔ nkawa wɔ wɔn nsanteaa so.” Ɛdeɛn na ɔbɛka
seesei, berɛ a wɔahyɛ ataadeɛ tiatia, de reto dwom wɔ nnwomtoɔ
fekuo no mu yi?

256 Mo tuu mmirika yie. Ɛdeɛn na ɛsiiɛ? Moreyɛ sɛ mo maame.
Ɛno yɛ pɛpɛɛpɛ.

257 Ɛno nti na yɛmpɛ saa asɔrefekuo yinom biara de bɛsɛne wɔn
ho, ɛso, de atare ha: “Yɛyɛ Mɛtɔdisfoɔ. Yɛyɛ Baptisfoɔ.” Yɛyɛ
Kristo dea. Mongyae no saa kwan no so, nya ahofadie.

258 Afei, moahu aboa no aba no? Ɛdeɛn na ɔbaa a ɔte saa bɛyɛ?
Ɛdeɛn na ɛno bɛyɛ? Ɛdeɛn?Wɔkɔɔ so ara, baa fam.Wɔpiaa Baptis
kɔɔ akyire, piaaMɛtɔdis kɔɔ akyire, piaa Presbiterian kɔɔ akyire.
Ɛdeɛn na wɔbɛyɛ? Wɔn nyinaa kɔɔ akyire, te sɛ wɔn maame,
tuutuuni panin no. Wɔn na wɔwɔ hɔ no, wɔrebɔ tuutuu korɔ no
ara bi. “Ɛyɛ, ɛmfa nsonsonoeɛ biara mma. Wɔde wɔn adɔ sukɔ.
Wɔapete wɔn so. Wɔn, wɔaba, wɔapaem aka. Wɔatua wɔn ho
abosome nsia; wɔanom nsa bebree saa berɛ no, ne deɛ ɛkaho.
Wɔabɛyɛ ekuo mma papa. Wɔtua yie wɔ…” Oh, me! Ɛno ne
Honhom no aba no nni hwee yɛ.

259 Honhom no aba ne “gyidie,” woregye adie sɛ Yesu Kristo te
sɛ deɛ ɔteɛ ɛnnora, ɛnnɛ, ɛne daapem; “ɔdɔ” de ma anuanom;
“anigyeɛ, asomdwoeɛ, abodwokyɛre, papayɛ, ɔdwoɔ, boasetɔ,
ahobraseɛ, anidahɔ.” Ɛno ne nnoɔma no, Honhomno aba no.

260 Na yɛfa onipa, “Ɛyɛ, ɔno—ɔbɔ bra papa wɔ mpɔtam hɔ.” Saa
na Esau yɛɛeɛ.



ABOA N’ASEFOƆ 33

261 Esau ampira obiara da, na Esau firi bonsam; nanso Yakob,
ɔfiri awotwaa korɔ no ara mu, na ɔfiri Onyankopɔn. Bonsam aba
no; ɔbaa no Aba, Onyankopɔn Aba no apue.
262 Afei, wo hu, ne nyinaa aba yei so, ɛdeɛn na aka wɔ ɛnnɛ
wiase? Merebɛka yei yayaaya, abɔso akɔ fam, na yafiri ɔhyewbɔ
no ase yei akyi, wɔ nhyiamu a ɛdisoɔ no mu. Aduru tebea
bi mu. Na, me serɛ, menka yei wɔ animtiabuo so. Menka no
agorɔ so. Aduru baabi, ayɛ kɛseɛ, nyamesom mu adwamamma,
mpena mma. Ɛhɔ ne madwenkyerɛ a ɛdi awieɛ. Ɛno ne deɛ
abɛduru pɛpɛɛpɛ. Mo nim saa sɛ ɛyɛ nokorɛ. Abɛduru baabi
a ayɛ sɛ woredɔm-asɔre ɛne asɔre-mma, “Wɔkekare wɔn anim
kyerɛ nyamesom pa, nanso wɔpa mu Ahoɔden,” kɔsi sɛ abɛyɛ
nyamesom nkurɔfoɔ, mpenamma. Saa na ɛteɛ pɛpɛɛpɛ.
263 Ɛdeɛn bio na aka? Wiemhyɛn a ɛdi ako na ɛsensɛne hɔ no,
wɔyɛ bebree, cobalt atopaeɛ ɛne biribiara a ɛkaho. Wɔretwɛn sɛ
saa dɔn no bɛduru. Na ɔsɛeɛ a ɛnam ogya so bɛba, te sɛ deɛ ɛnam
nsuo so baaeɛ no.
264 Na, me nnamfonom, deɛ wo yɛ biara, sɛ wo yɛ Kristoni na wo
wɔ Onyankopɔn wɔ w’akoma mu a, na wonim sɛ watwam afiri
owuo mu kɔ Nkwa mu, ɛsɛ sɛ wo yɛ onipa a wani gye paa wɔ
wiase nyinaa.
265 Sɛ Honhom Kronkron a ɛwɔ wo mu…Sɛ Twerɛ Kronkron
no ka sɛ, “Yesu Kristo te sɛ deɛ ɔteɛ ɛnnora, ɛnnɛ, ɛne daapem”:
asɔrefekuofoɔ no ka sɛ, “Nanso yɛgyedi sɛ anwanwadeɛ atwam”;
ɔno Honhom Kronkron ka sɛ, “Amen, Yesu Kristo te sɛ deɛ ɔteɛ
ɛnnora, ɛne daapem. Ɛnyɛ hɔ.”
266 Sɛ Twerɛ Kronkron no kaa sɛ, “Monsakyera mo adwene, na
mo nyinaa mma wɔmmɔ mo asu wɔ Yesu Kristo Din mu mma mo
bɔne fakyɛ, na mo bɛnya Honhom Kronkron no. Na bɔhyɛ no yɛ
mo, ɛnemomma, ɛmaAmanamanmufoɔ, wɔn awɔwɔ akyirikyiri
nyinaa, dodoɔ aAwurade yɛnNyankopɔn…” (Dodoɔ aAwurade
yɛn Nyankopɔn bɛfrɛ wɔn nyinaa, hwɛ, ɛnyɛ dodoɔ a Mɛtɔdisfoɔ
bɛfrɛ wɔn nyinaa, Baptisfoɔ bɛfrɛ, mmom dodoɔ a Awurade yɛn
Nyankopɔn bɛfrɛ wɔn nyinaa, wɔbɛnyaHonhomKronkron yi, na
wɔmmɔ mo asu wɔ Yesu Kristo Din mu, deɛ Twerɛ Kronkron no
kaaeɛ): sɛ ɛno ka wo a, wo ka sɛ, “Amen!”
267 Asafo no kaa sɛ, “Oh, nsonsonoeɛ biara nni mu.”
268 Nanso HonhomKronkron yi a ɔwɔ womu no bɛka sɛ “amen”
ama N’Asɛm.
269 “Ɛnyɛ paanoo nko na onipa nam so bɛtena ase, mmom Asɛm
no a ɛfiri Onyankopɔn anomba no nso.”Wo nawowɔ hɔ no.
270 Mepɛ sɛ wo kyerɛ me Twerɛsɛm baako baabi a ɛkaa sɛ aprɛ
na ɛhyɛɛ deɛ ɛrekɔso seesei aseɛ. Mepɛ sɛ wo kyerɛ me sɛ wɔdii
aprɛ.Makyerɛwo baabi aKain dwenee adekorɔ no ara, ɛne baabi
a n’asefoɔ kɔso ara dwene adekorɔ no ara.

271 Nanso Onyankopɔn honhom mu adiyie nam, Twerɛ
Kronkron no so kyerɛ, sɛ na ɛyɛ ɔbaa ne ɔbarima nhyiamu,
a ɛtia mmara. Ɛhɔ na w’abrane no firi ba. Ɛno ne baabi a wo
bɔne no firi ba. Ɛno ne baabi a wo porɔeɛ no firi ba. Ɛno ne baabi
a ɛba fam.
272 Afei hyɛ ne nso wɔ yei—yei nyinaa mu no, na—na aboa no
yɛ nitefoɔ mprennu. N’asefoɔ no yɛ nitefoɔ mprennu berɛ biara.
Na mepɛ sɛ me foro asɛnka opono yi na mesɔ akasamu yi wɔ me
nsam, na me tene me nan muwɔ asɛnka pono no so, na me ka yei.
Na, ɛnnɛ, mo animdefoɔ akɛseɛ no wɔ hen? Mo hwɛfoɔ no a wakɔ
gye adwene mu nimdeɛ, na ɔsɔre gyina; ɔno ne ɔhwɛfoɔ wɔ asɔre
kɛseɛ paa ɛwɔ ɔman no mu, ɛne deɛ ɛkaho te saa. Ɛhe na aboa
n’asefoɔ no gyina? Wɔ onitefoɔ anyansafoɔ beaɛ te saa; onitefoɔ,
animdefoɔmapa. Ɛhɔ ne baabi a ɔwɔ. Ɛhɔ ne baabi a ɔda.
273 “Ɛnyɛ tumi so, ɛnyɛ ahoɔden so, mmom Me Honhom so,
Awurade na ɔseɛ.”Wohu? Ɛhɔ ne baabi a wo…
274 Afei fa onuabarima kumaa bi a ɔgyina ntweaso baabi, ɔresu
kɛse, na ebia ɔgyina hɔ rebɔ sankuo, reka sɛ, “Onuabarima, bra,
bɛhwehwɛ Awurade!”
275 Ɔhwɛfoɔ bɛsene, ka sɛ, “Huh! Worenka m’asɔre mma ho…
Adɛn, menka wɔn ho, me mma me…me mma Liddy ne Johnny
newɔn nhume baabi te sɛɛ.” Kɔw’anim, bonsam aba, wani kyerɛ
woDaa kwan awieɛ, sɛ ɛteɛ no. Ɛno yɛ nokorɛ. Ankamɛtumi aka
asɛm foforɔ wɔ hɔ, na maka sɛ “mpena mma,” na ɛno ne baabi
aduru. ɛfiri sɛ, wo hu, wo…
276 “Obiara ntumi mma Me nkyɛn gyesɛ M’Agya twe no. Na
obiara a ɔbaMe nkyɛn no, mɛnyane no da a ɛdi akyire no. Obiara
nni hɔ a ɔbɛyera. Manya no. Mɛkora ne so. Onipa biara rentumi
nyɛ, gyesɛ Yei.”
277 Ne nyinaa gyina Ne so. Worentumi nka sɛ, “Mayɛ adeɛ
baako.” Ɛyɛ Onyankopɔn adom na ayɛ ne nyinaa. Enti, me nyɛɛ
biribiara. Manyɛ biribiara da; wanyɛ da, nso. Na wo mfata adeɛ
baako mpo. Onyankopɔn na ɔyɛɛ ɛmu ketewa biara. Wo nsateaa
anka ɛfa baako da. Ɛnyɛ wo na wo kaa sɛ, “Ɛyɛ, me firi abusua
papa mu. Me yɛɛ yei.” Ɛno ne no nni adeɛ baako yɛ. Onyankopɔn
ne Ɔbaako a Ɔyɛɛeɛ; Onyankopɔn ahummɔborɔ.
278 Mo mfa nkyɛ me seesei, ɛmmɔɔ nnɔn dubaako, nanso
merebɛwie, sɛ ɛteɛ no. Wohu?
279 Dodoɔ sɛn na mo te aseɛ sɛ Twerɛ Kronkron no kasa fa
nnoɔma a ɛyɛ Nokorɛ ho? Mo Branham Tabernacle nkurɔfoɔ,
titiriw. Afei, ɛno yɛ bɛyɛ ɛmu abupɛn dunsia deɛ yɛ kyerɛkyerɛ
na yɛgyedie. Nanso, monkae, mo a mo gyina nkyɛn no, mɛpɛ
sɛ mɛka yei, mo a mommma asɔre ha. Ɛkwan a yɛgye yei die
no, sɛ Yei ne Twerɛ Kronkron no, na Twerɛ Kronkron no ne
Onyankopɔn Nokorɛ no.

280 Na yɛgyedi, sɛ, wɔ Apam Dada mu no, afei, na wɔwɔ kwan a
wɔfa so hunu deɛ ɛyɛ nokorɛ ɛne deɛ ɛnyɛ nokorɛ.
281 Afei, yɛn nyinaa nim sɛ na wɔwɔ mmara a wɔatwerɛ. Dodoɔ
sɛn na wɔnim saa? Mmara no, mmara no—no na ɛwɔ adaka no
mu, ɛne deɛ ɛkaho; ne nyinaa yɛ, ɛna mmara no wɔ nwoma no
mu. Ɔkaa sɛ, “Monnsɛe awadeɛ. Deɛ ɔsɛe awadeɛ biara wɔsi no
aboɔ.”Wohu? Na ɛno ne—nemmara, ɛna mmara no wɔmmara no
so. Afei, adaka no si hɔ te sei; mmara no wɔ aseɛ ha, ɛna mmara
no mu mmara no hyɛ adaka no nkyɛn wɔ kotokuo mu. Sɛ onipa
ba aseɛ ha, wasɛe awdeɛ; ɔba aseɛ ha na ɔhunu deɛ mmara no
kaaeɛ, “monsi no aboɔ.” Wɔyi no pue na wɔsi no aboɔ. Ɛno ne
deɛ na mmara no teɛ.
282 Afei na wɔwɔ akwan mmienu bio a wɔnam so hunu. Ɛyɛ
mmiɛnsa berɛ biara, de si so dua. Na wɔwɔ kwan foforɔ a
wɔde hunu, na ɛno yɛ odiyifoɔ anaasɛ ɔdaeɛsofoɔ. Dodoɔ sɛn
na wɔnim saa? “Sɛ obi wɔ mo mu a ɔyɛ honhom muni, anaasɛ
odiyifoɔ, Me Awurade no mɛyi Me ho akyerɛ no wɔ daeɛso mu,
na makasa akyerɛ no wɔ anisoadehunu mu.” Ɛyɛ nokorɛ. Afei,
na ɔyɛ ɔkɔmhyɛni.
283 Afei, sɛ obi ba, na ɔka sɛ, “Oh, Halleluya, me wɔ! Merehyɛ
nkɔm seesei wɔ Awurade Din mu. Manya adiyie no.” Wɔmma
no nsene nkɔ saa ara, sɛ deɛ mo yɛ no. Wɔnam Onyankopɔn so
hwehwɛ mu, ɛdikan.
284 Afei, wɔ Aaron adaaboɔ so no na wɔwɔ deɛ wɔfrɛ no Urim
Tumim. Dodoɔ sɛn nawate saa asɛm no pɛn? Na ɛyɛ deɛn? Na ɛyɛ
aboɔ dummienu, nsia wɔ ɛfa biara, ɛyɛ agyanom dummienu no;
ahwehwɛboɔ, Yuda, ɛne deɛ ɛkaho, na ɛdidiso, aboɔ dummienu
no. Na afei wɔfa odiyifoɔ yi, anaasɛ ɔdaeɛsofoɔ no, na wɔde
adaaboɔ yi sɛne hɔ, na wɔde no gyina hɔ. Na wɔka sɛ, “Afei hyɛ
nkɔm na ka wo nkɔmhyɛ no.”

“Awurade kasa kyerɛɛme na ɔkaa sɛ biribi—biribi yeinom.”
285 Ɛmfaho ne adekann a ɛyɛ, ɛbɛtumi ayɛ sɛ deɛ ɛyɛ nokorɛ
trodoo; nanso sɛ hann no amma na annyɛ nyankontɔn ahosuo wɔ
hɔ a, Urim Tumim no, na hann no kabom, nyankoma dwumadie,
resi so dua. Hwɛ, berɛ biara Onyankopɔn si N’Asɛm so dua.
Wohu? Na sɛ saa nyankoma hann no anhyerɛn wɔ hɔ a, ɛnneɛ
memfaho ne sɛnea ɛyɛ kann fa, na ɛyɛ mfomsoɔ.
286 Sɛ ɔdaeɛsofoɔ ka sɛ, “Me soo daeɛ, na daeɛ no kaa, sɛ, ‘Israel
ntu na ɔnkɔ beaɛ bi, ɛfiri sɛ Siriafoɔ reba ɛfa sei na wabɛkyere
nsraban.’” Wɔde ɔdaeɛsofoɔ no kɔ hɔ; ɔka ne daeɛ no. Na sɛ saa
hann no amma a, wayɛ mfomsoɔ, ɛmfaho ne sɛnea…Sɛ Siriafoɔ
no wɔ ɔko no mu dada a, wafom. Daabi, owura. Wɔn, nokorɛ mu,
ɛsɛ sɛ wɔnamUrim Tumim no so kyerɛ.
287 Afei obiara nim sɛ asɔfodie dada no nni hɔ bio, wayi afiri hɔ,
na Urim Tumim no ne no kɔɔe. Yɛnim saa, yɛnnim?

288 Na asɔfodie foforɔ na aba. Ɛdeɛn? Ɛnnɛ yɛwɔ Urim Tumim
anaa? Aane, owura. Onyankopɔn Asɛm! Aane, owura. Yei ne
no. Sɛ onipa biara wɔ adiyie biara, anaasɛ ɔka biribi a, anaasɛ
nkyerɛkyerɛ biara na ɛnyɛ sɛdeɛ na ɛne-…na ɛne Twerɛ
Kronkron yi nkɔ a, Twerɛsɛm no mu nyinaa, wayɛ mfomsoɔ.
Memfaho ne asɔrefekuo a ɔyɛ, sɛnea ɔyɛ papa, sɛnea n’ani ate fa,
sɛnea w’asua adeɛ; wayɛ mfomsoɔ.
289 Na sɛ onipa biara ka yeinom kyerɛ wo, a yakyerɛkyerɛ wɔ
asafo yi mu ha seesei, na ɔka kyerɛ wo, sɛ, “Sɛ wɔde nsuo pete
wo so a, ne nyinaa yɛ a,” waka atorosɛm akyerɛ wo. Ɛno ɛmma
Urim Tumim no ɛnte nyinam. Sɛ ɔka kyerɛ wo, sɛ, “Wɔrehwie ne
nyinaa yɛ,” waka atorosɛm akyerɛ wo. Ɔka kyerɛ wo, “Wɔrebɔ
wo asu wɔ ‘Agya, Ɔba, Honhom Kronkron din mu,’ ne nyinaa yɛ
a,” waka atorosɛm akyerɛ wo. Sɛ ɔka kyerɛ wo, “Anwanwadeɛ
nna no atwam,” waka atorosɛm akyerɛ wo. Sɛ ɔka kyerɛ wo,
“Ne nyinaa yɛ sɛ mmaa bɛka asɛm no,” waka atorosɛm akyerɛ
wo. Sɛ ɔka kyerɛ wo, “Ne nyinaa yɛ sɛ wobɛkɔ so na watena
w’asɔrefekuo mu,” waka atorosɛm akyerɛ wo. Ɛrente nyinam wɔ
Urim Tumim no so. Ɛne nnoɔma bebree a ɛpue, wɔ saa “MAAME
DWAMANFOƆ,” dada no mu na ɛba fam hɔ no, na ɛno nti na
y’atwe yɛn ho afiri asɔrefekuo mu no.
290 Yɛdɔ yɛn nuammarima ɛne nuammaa awɔwɔ saa asɔrefekuo
no mu no. Nanso worenkɔ, na wonka sɛ, “Me yɛ Mɛtɔdisni,”
na wayɛ Kristoni, ama me. Wo yɛ Kristoni ɛfiri sɛ Onyankopɔn
Honhom na awo woɔ. Ɛnsɛ sɛ wo yɛ Mɛtɔdisni anaasɛ Baptisni.
Ɛnsɛ sɛ wo yɛ ɛmu biara. Ɛsɛ sɛ Onyankopɔn Honhom no na ɛwo
woɔ. Wo gye ɛno di?
291 Wɔ saa nyinasoɔ yinom so, sɛ obi wɔ ha na ɔpɛ sɛ ɔne yɛn
kabom na ɔya ayɔnkofa wɔ ɔsom yi mu a, na ɔpɛ sɛ—ɔpɛ sɛ wɔde
no hyɛ nsuo mu, wɔbɔ no asu wɔ Yesu Kristo Din mu a, nsuo nie.
Wɔrekɔbɔ asu, wɔ simma ntam.
292 Sɛ obi wɔ hɔ, bebree wɔ ha, obiara a ɔpɛsɛ ɔba, wɔ kwan
foforɔ bi so? Yɛwɔ ha. Ɛyɛ nokorɛ.
293 Afei, yɛn—yɛnni fekuni biara; wo deɛ bra asɔre wɔ ha.
Yɛgyedi sɛ Kristo wɔ Mɛtɔdis asafo no mu, Baptis asafo no,
Prɛsbiterian asafo no. Ɔwɔ nnipa wɔ ɛmu baako biara mu. Na
deɛ aka, ɛnnɛ; yɛ atorɔ nkɔmhyɛ a ɛde saa nnoɔma no ba,
asafo ahodoɔ no nkyerɛkyerɛ, a ɛne Twerɛ Kronkron no bɔ
abira koraa.
294 Afei, sɛ obi ma Ɛno mu dahɔ ma me a, nokorɛni mɛyɛ me
ho…Me gyedi sɛ Onyankopɔn Honhom dodoɔ wɔ me mu, a
mɛhwehwɛ saa Twerɛ Kronkron no mu na mɛba na matoto no
yie. Sɛ me nante ba na me kyea ɔsɛnkani no nsam, na me twerɛ
me din wɔ nwoma mu, na me daso ara wɔ ɔtan ɛne nitan wɔ
m’akoma mu a, na me daso ara wɔ anibere ɛne ɔko, na me daso
ara nnye Yesu Kristo nni sɛ Ɔyaresafoɔ kɛseɛ no, ɛne deɛ ɛte saa,
mɛkɔ ne Onyankopɔn akɔtoto no yie, ntɛm so. Me gyedi nokorɛ

mu mɛyɛ. Me—mɛdi saa nokorɛ no afa ho. Mɛkɔ ne Onyankopɔn
atoto no yie. Sɛ me wɔ mu esiane sɛ na meyɛ Baptisni anaasɛ
Mɛtɔdisni, mɛkɔ fam na manya Kristosom wɔ m’akoma mu.
Mɛyɛ. Aane, Owura.
295 Afei monkae ɔhyewbɔ no a ɛreba no, a ɛbɛfiri aseɛ,
ɛyɛ Awurade pɛ a, Wukuada a ɛreba yi anadwo. Ɛwɔ saa
nyinasoɔ yi so.
296 Montie, nnanfonom, ɔnokwafoɔ ɛne ɔteasefoɔ Nyankopɔn bi
wɔ hɔ. Ɛyɛ nokorɛ. Yesu Kristo ne Onyankopɔn Ba no. Honhom
Kronkron no wɔ Asafo no mu ɛnnɛ.
297 Afei, sɛ anka me nyaa obi kaa saa kyerɛɛ me a, mɛnya ho
kwan agye akyinye. Nanso tie. Da bi nohoa, sɛ abarimaa kumaa
bi, na megyina dua bi ase; me hunuu No. Me tee ne nka. Ɔka
kyerɛɛ me, ɔkaa sɛ, “Twe wo ho firi saa mmaa bɔne no ho.
Twe wo ho firi tawa ho. Twe wo ho firi nnomee, nsanom, ɛne
saa nnoɔma no nyinaa. Mewɔ adwuma dema wo yɛ sɛ wo nyini
a.” Me nim sɛ Ɔyɛ kann, ɔteasefoɔ Nyankopɔn a ɔtumi gyina
N’Asɛm ano.
298 Berɛ a me nyinii kakra no, sɛnea Ohyiaa me, sɛnea Ɔkasa
kyerɛɛ me! Sɛnea me hunuu No akyirikyiri, te sɛ wira a na
ɛrehyeɛ no, ɛne saa Ogya no a ɛnenam ha no! Afei mahu No
sɛ ɔkasa na ɔka deɛ ɛbɛsi pɛpɛɛpɛ; na, berɛ biara, ɛyɛ pɛ sɛdeɛ
ɛbɛtumi, ɛyɛ pɛ te saa.
299 Ɔno korɔ no ara a Ɔka saa nnoɔma a ɛyɛ pɛ te saa no,
Ɔno korɔ no ara na Ɔkanyan me ma me kyerɛkyerɛ Twerɛ
Kronkron yi kwan me kyerɛkyerɛ Mu. Ɛno yɛ nokorɛ. Enti, Ɛfiri
Onyankopɔn na ɛba. Me deɛ, ɛyɛ Onyankopɔn adeɛ nyinaa so
Tumfoɔ no, na Ɔte sɛ deɛ ɔteɛ ɛnnora, ɛnnɛ, ɛne daapem.
300 Yesu kaa sɛ, “Me firi Agya no nkyɛn na me baaeɛ, na Merekɔ
Agya no nkyɛn.” Sɛ Ɔba a…
301 Berɛ a na Ɔyɛ Onyankopɔn wɔ serɛ no so no, na Ɔyɛ Ogya
a ɛhyeɛ. Na dodoɔ sɛn na wɔnim saa? Na ɔyɛ Hann a ɔhyeɛ,
Ogya Fadum.
302 Na Ɔbaa asase so Ha, na Ɔkaa sɛ, “Me firi Agya no nkyɛn
na me baaeɛ, ɛna merekɔ…Me firi Onyankopɔn nkyɛn na me
baaeɛ, naMeresane akɔ Onyankopɔn nkyɛn.”
303 Berɛ a Ɔwuiɛ no, wɔsiee no, ɔsɔree bio, na Paulo hyiaa No
bio wɔ Damasko kwan no so, na Ɔyɛ deɛn? Ɔdaso ara yɛ Ogya
Fadum. Aane, owura.
304 Ɛdeɛn na Ɔyɛeɛ berɛ a na Ɔwɔ asase so ha no? Ɛdeɛn na Ɔyɛeɛ
berɛ a Ɔhyiaa Paulo? Sɛn na Ɔsomaa no? Ɔsomaa no kɔɔ odiyifoɔ
nkyɛn a ɔka kyerɛɛ no sɛnea wɔbɔ asu, ɔkaa deɛ ɔnyɛ kyerɛɛ no;
ɔde ne nsa guu ne so na ɔsaa no yadeɛ, ɔka kyerɛɛ no sɛ ɔhunuu
anisoadehunu.
305 Saa Yesu korɔ no ara wɔ ha ɛnnɛ, ɔreyɛ adekorɔ no ara, na
ɔdaso ara yɛ Ogya Fadum korɔ no ara, ɔrekyerɛkyerɛ adekorɔ no

ara, ɛna ɔnam N’Asɛm so resi so dua, ɛna ɔnam nsɛnkyerɛnneɛ
ɛne anwanwadeɛ so. Ɛyɛ m’anigye sɛ me yɛ Kristoni, me nnim
deɛ menyɛ. Ɛyɛ m’anigye sɛ wo yɛ Kristoni.
306 Na mo, Tabernacle a ɛwɔ ha, Meka kyerɛɛ mo sɛ yɛrebɛsesa
yei din. Ɛnyɛ papa sɛ ɛyɛ Branham Tabernacle. Ɛno yɛ onipa
kɛkɛ, hwɛ. Yɛrebɛsesa ne din no, ayɛ no din foforɔ bi. Yɛbɛkɔ
ɛno so, ɛyɛ kakra a. Mepɛ sɛ ɛyɛ a—a ɔteasefoɔ Nyankopɔn asafo.
Mempɛ noMɛtɔdis, Baptis, Prɛsbiterian, Pentekoste.Me…
307 Saa nkurɔfoɔ no nyinaa, mede m’akoma nyinaa dɔ wɔn. Me
nnim deɛ ɔyɛ hwan ne hwan. Merentumi nka nkyerɛ wo. Ɛsɛ sɛ
me ka Asɛm no. Me gu asau no na m’atwetwe. Mponkyerɛne wɔ
hɔ, ɛna nsuom ananse wɔ hɔ, ɛna awɔwɔ wɔ hɔ, ɛna mpataa wɔ
hɔ, nso. Ɛno yɛ Onyankopɔn na ɔbɛsusu saa. Me twetwe asau no
kɛkɛ, me ka Asɛm no kɛkɛ na m’atwetwe, na meka sɛ, “Wɔn nie,
Awurade, afɔrebukyia no ho nyinaa. Wo nim Wo Deɛ; Wo hunuu
wɔn firi asehyɛ. Me nnim deɛ ɔyɛ hwan ne hwan. Wo na wonim,
enti gyesɛ Wo ara, Awurade. Ɛno ne deɛ ɛyɛ paa a mɛtumi ayɛ.
Mɛkɔ ha na makɔpɛ mpataa baabi foforɔ seesei, na manya kuo
foforɔ abamu.Deɛmɛtumi ayɛ nyinaa ne no.”Ne nyinaa yɛ.

Oh, menya atenka sɛ me ntoa akwantuo no so,
Menya atenka sɛ me ntoa akwantuo no so;
Me Soro Fie no hyerɛn na ɛyɛ fɛ,
Na menya atenka sɛ me ntoa akwantuo no so.

308 Afei monkae, obi pɛ dwumadie no, frɛ Owura Mercier wɔ ha:
BUtler 2-1519. [Wɔasesa tetefon nkenkaneɛ no.—Ɔs.] Ɛbɛyɛ yɛn
anigye sɛ yɛbɛhuwoɔ. Sɛmo adɔfoɔ bamu a, ɛsɛ sɛ yɛfiri ha ntɛm
wɔ ɔhyewbɔ no mu…Afei merekɔ, ɛfiri anadwo yi, meretwe me
ho, na mafiri hɔ nnammienu afei, amame ho.
309 Mekɔ hɔ na mekɔ sua adeɛ, te sei, “Awurade, Wo bɛn me. Me
nim sɛ Wo wɔ ha. Na W’Asɛm kaa sɛ Wobɛtwe abɛn wɔn a wɔtwe
bɛn Woɔ.” Me kɔso bɔ mpaeɛ na merehwɛ kɔsi sɛ mɛhunu saa
Ogya Fadum no bɛfiri aseɛ atu anammɔn. Me nim sɛ ayɛ krado
afei. Afei na maba apa no so ama ayaresa som no, abɔ mpaeɛ, na
mayɛ deɛmɛtumi de aboa ayarefoɔ ɛne ɔmanehunufoɔ.
310 Yɛn ani sɔ mo ayɛmyɛ no nyinaa seesei. Na sɛ mo ba a, mo
mfa gyidie mmra, na yɛrehwɛ kwan sɛ yɛbɛnya nhyiamu kɛseɛ.
Mepɛ sɛ me ka saa…
311 Onuabarima Jeffries, ɔwɔ ha anadwo yi anaa? Yɛpɛ sɛ
yɛkyerɛ yɛn anisɔ de ma Onuabarima Jeffries ɛne n’adwuma. Me
susu sɛ wasane n’akyi kɔ supɔ no so, ɛne deɛ ɛkaho.
312 Ɛyɛ manigye sɛ mahunu Onuabarima ɛne Onuabaa Wright,
ɛne mo mu bebree a mo wɔ ha.
313 Na mahunu mmaranimfoɔ Robertson wɔ ha, berɛ kakra a
abɛsene kɔ, ɔbaa mu berɛ kakra a abɛsene kɔ. Na mepɛ sɛ me
kamfo no ɛfa—ɛfa ne nkransɛm a adano ɔnyaeɛ no. Obiara anka

deɛ na ɛteɛ. Na ɛno yɛ aniwu. Ɔnyaa nkransɛm papa paa wɔ
nkɔmhyɛmu, biribi te sɛ deɛmereka ho asɛm anadwo yi.
314 Na, enti, afei na ɔsɔfoɔ foforɔ bi wɔ ha anɔpa yi, anaasɛ
ɛnnora anadwo, Onuabarima Smith, a ɔfiri Mɛtɔdis asafo mu…
anaasɛ Church of God, wɔ ha. Me nnim sɛ ebia ɔwɔ ha anadwo
yi, anaasɛ ɔnni ha. Sɛ wogyina asɛnka pono yi akyi na wo hwɛ
akyire hɔ saa kwan yi so a, ɛyɛ den sɛ wo bɛka; ayɛ pɛ, wo hwɛ
a, na worentumi nkyerɛ. Sɛ wo wɔ ha a, Onuabarima Smith,
y’ani sɔ wo.
315 Na ɛnyɛ yei, ɔte ha pɛɛ, onuabarima ketewa a ɔfiri Georgia,
akyire ha pɛɛ a ɔte Onuabarima Collins nkyɛn? [Onuabarima
Neville ka sɛ, “Aane.”—Ɔs.] M’ani agye sɛ mahu wo wɔ soro ha
bio anadwo yi, onuabarima.
316 Ɛnemo amo aka no,mo nyinaa,momubiara nimdeɛ ɔyɛ.
317 Me gyedi sɛ yei ne onuabaa ɛne onuabarima no a mo kɔbɔɔ
mpaeɛ maa saa abaayewa no saa berɛ no, ɛha pɛɛ, dɔkota bi na
ɔte ha no wɔ fa hɔ. Awurade nhyira wo, dɔkota.
318 Afei, mepa mo kyɛw momma mo bo nfu me, mo asɔfoɔ ɛne
anuanom, ɛsiane kwan a me sii so ketee denden sɛdeɛ mɛtumi
no. Yei ne y’asɔrefie. Ɛyɛ deɛ yɛgyina ma, na yɛpɛ sɛ yɛde Si saa
Asɛmno so pɛɛ, na yɛDewosowɔn. Afei, sɛwo firi ho a, yɛbɛsane
aba na yabɛka sɛ, “Nawonim ade papa. Ɛwɔ ahomano sowɔ ha.”
Wahu?Wo na wowɔ hɔ no. “Ɛwɔ ahoma so ha.”
319 Yɛwɔ bebree a ɛsɛ sɛ ɛkɔka ho wɔ hɔ, Leo. Nanso, nanso
yɛn…Wo wɔ dodoɔ saa. Mo ne Ɛno ntena pɛɛ, na yɛbɛnya Deɛ
aka no akyire yi. Te sɛ ɔbarima no, a na ɔredi wɔtamɛlɔ, ɔkaa sɛ,
“Na ɛyɛ paa yie, nanso bebree wɔ hɔ.” Enti yɛwɔ No bebree wɔ
hɔ, a, ɛreba.
320 Awurade nhyira mo, papa paa afei. Berɛ a…Yɛbɛyɛ asubɔ
som seesei ara. Ɛyɛ nokorɛ, Onuabarima Neville? [Onuabarima
Neville ka sɛ, “Aane, me gyedi saa.”—Ɔs.] Obi wɔ ha a wɔbɛbɔ
no asu seesei ara anaa? Yɛmfa ho deɛ wo yɛ; yɛwɔ—yɛwɔ ha sɛ
yɛbɛbɔ asu. Momma mo nsa so, mo a wɔbɛbɔ mo asu no. Obi, me
gyedi sɛ na ɛyɛ a…Awuraa bi wɔ ha. Na obi foforɔ nso? Afei,
yɛwɔ ntaadeɛ wɔ ha demammarima ɛnemmaa.
321 Afei, yɛrenka sɛ, “Firi Baptis asafo no mu. Firi Mɛtɔdis asafo
no mu.” Yɛnka saa. Wo deɛ sane kɔ w’asafo no mu. Mmom sɛ
wɔmɔɔ wo asu sɛdeɛ Twerɛsɛm no teɛ a, wɔ Awurade Yesu Din
mu a…Ɛnyɛ wɔ “Yesu” nko ara Din mu, seesei. Wɔ “Awurade
YesuKristo”Dinmu, ɛno ne Twerɛsɛmno.Wammɔwo asu yie.
322 Mempɛ ɔhaw biara berɛ a maba nsuo no mu. Mepɛ sɛ
biribiara mu yɛ hann sɛdeɛ me nim sɛ ɛteɛ, sɛ mekura saa krataa
no a, hwɛ, ɛfiri sɛ mepɛ sɛ me foro bie saa berɛ no. Mɛtu wo fo sɛ
wo bɛyɛ adekorɔ no ara bie.
323 Sane kɔ w’asafo mu. Ɛno yɛ, wo ne Onyankopɔn ntam. Deɛ
mɛtumi aka akyerɛ wo nyinaa ne no.

324 Nanso obiara nni Twerɛsɛm mu a wɔbɔɔ no asu wɔ kwan
foforɔ bi so gyesɛ Din “Awurade Yesu Kristo.” Na wɔn a wɔbɔɔ
wɔn asu, Ɔhoteni Paulo hyɛɛ wɔn, ɔkaa sɛ, “Sɛ Ɔbɔfoɔ bi ba bɛka
asɛmpa foforɔ bi a, nnomee nka no.” Ɔhyɛɛ wɔn ma wɔba bɛbɔɔ
asu, bio, wɔ Din “Awurade Yesu Kristo mu.” Ɛno yɛ nokorɛ. Na
ɔyɛɛ saa. Na deɛ ɔyɛeɛ no, ɔhyɛɛ yɛn sɛ yɛnyɛ; ɛno na yɛbɛyɛ, sɛ
ɛyɛ Onyankopɔn pɛ a.

Yɛgye nan ase hohoro di. Yɛgye awurade adidie di.
325 Yɛgye Kristo Mmaeɛ a ɛtɔso mmienu no di, deɛ aniwa tua,
Awurade honam nipadua no; ɛnyɛ Honhom, mmom Awurade
Yesu honamnipadua a ɔde reba biowɔ animuonyammu.
326 Yɛgye awufoɔ wusɔreɛ a aniwa tua di, de nya nipadua, ɛnyɛ
dada ɛne deɛ atwintwam sɛdeɛ yɛde kɔ damena mu no; mmom
foforɔ deɛ, wɔmmeranteberɛ anigyeɛ paamu, de atenase daa.
327 Yɛgye ɔkra a ɔnwuo di, nokorɛ mu. Yɛgyedi sɛ Nkwa a ɛnni
awieɛ yɛ baako pɛ na ɛwɔ hɔ, na ɛno neNkwa awo nya firi Kristo
Yesu nkyɛn. Saa yɛ nokorɛ paa.
328 Ne saa nti, yɛnnye Nkwa a ɛnni awieɛ asotwe nni. Yɛgye
amanehunukrom ogya di, sɔfe a ɛredɛre, nanso yɛnnye nni sɛ
ɛhye a ɛnni awieɛ; sɛ ɛyɛ deɛ a, na wo wɔ Nkwa a ɛnni Awieɛ.
Nkwa a ɛnni Awieɛ yɛ Baako pɛ na ɛwɔ hɔ; Ɛno firi Onyankopɔn
nkyɛn. Na ɛyɛ nokorɛ. Wɔbɛhye wo, ebia mfirinhyia ɔpepem,
mfirinhyia ɔpepem du, me nnim, nanso worentumi nya Nkwa a
ɛnni Awieɛ. Worentumi nhye a ɛnni awieɛ…Wobɛtumi ahye a
ɛbɛwɔ awieɛ, nanso ɛnyɛ Daa a ɛnni awieɛ. Hwɛ, nsonsonoeɛ
wɔ Daa a ɛnni awieɛ ɛne daapem ntam. Daapem yɛ daapem
ɛne daapem, nkabomdeɛ, kyerɛ “berɛ ntam.” Nanso, Daa a ɛnni
awieɛ, wonya Daa a ɛnni awieɛ asotwe.
329 Wo wɔ Nkwa a ɛnni Awieɛ, ɛfiri sɛ Nkwa a ɛnni Awieɛ yɛ
baako pɛ na ɛwɔ hɔ.Na ɔno deɛ ɔwɔNkwa a ɛnniAwieɛ no, ɔtease
na ɛyɛ nhyira Nyankopɔn daapem no.
330 “Nanso ɔkra a ɔyɛ bɔne no, saa ɔkra no na ɔbɛwu…”Ɛdeɛn?
[Asɔrefoɔ no ka sɛ, “Wu.”—Ɔs.] Ɛyɛ nokorɛ. Ɛnneɛ, ɛnni Nkwa a
ɛnni Awieɛ. Nokorɛni. Ɛwɔ—ɛwɔ na sotwe, mmom ɛnyɛ Nkwa a
ɛnni Awieɛ.
331 Enti, wohu, nnoɔma bebree wɔ hɔ a aka sɛ wɔkyerɛ yɛbɛnya
no akyire yi. Awurade nhyira mo.
332 Afei momma yɛnto nnwom dada yi, berɛ a yɛn nuabaa no
rekɔ hɔ no.Me gyedi sɛ awuraa yi a ɔwɔ ha yi ebia…
333 Rosella, wo maame nie? [Onuabaa Rosella ka sɛ, “Aane.”—
Ɔs.] Adɛn, nhyira w’akoma! M’ani agye sɛ m’ahu wo, onuabaa,
na woreyɛ saa. Ɛno yɛ paa.
334 Rosella Griffin, nnamfoɔ no mu fɛɛfɛ kumaa baako a yanya.
Ɔyɛ ababaawa a na ɔyɛ sadweam; de ma mo mu binom wɔ ha,
ebia na wo yɛ ɔhɔhoɔ. Ɛmfa Rosella ho sɛ mɛka saa. Berɛ a
ɔbaa apa no so soro hɔ ɛwɔ—ɛwɔ ɛhefa…ɛwɔ Indiana soro ha.

Wahunu mmɔborɔfoɔ pɛn, na ɔyɛ wɔn mu baako, sadweam a
n’ani ayɛ peepee. Baabi a, adɔkotafoɔ akɛseɛ nnan wɔ Chicago
kaa sɛ ɔyɛ…Sadweam a Wɔmmɔ ne din, ɛne biribiara a aka,
wɔpoo no. Nanso anadwo baako berɛ a ɔbaa nhyiamu no ase,
Honhom Kronkron no sanee ne bra na ɔka kyerɛɛ no ɛhɔ ara.
Ɛde baa awieɛ.
335 Monhwɛ no seesei, me susu sɛ, wadi mfirinhyia bɛyɛ aduasa-
ne biribi, ɔne dunwɔtwe bɛyɛ pɛ; abaayewa fɛɛfɛ, dɔfoɔ. Ɛfiri hɔ
ɔmfaa nsa nkaa n’ano; ɛho akɔnnɔ biara nni hɔ bio. Ɔretenase
ama Kristo, ɔnam mmɔntene so, baabiara, ɔredi adanseɛ de
hyɛ Onyankopɔn animuonyam, de kyerɛ adebɔneyɛfoɔ ɛne
sadweamfoɔ, ɔnam ahiafoɔ mu, ɛne biribiara a aka, ɔfa Chicago,
ɔreyɛ biribi ama Awurade.
336 Wɔbɔɔ no asu wɔ Awurade Yesu Din mu, na ne maame baa
anadwo yi bɛyɛ saa ara; sɛ Onyankopɔn tumi sa no yadeɛa, sɛ
Yesu tumi sa no yadeɛ a…“Biribiara amo yɛwɔ asɛmmuanaasɛ
nneyɛɛ mu no, monyɛ ne nyinaa wɔ Din…” [Asɔrefoɔ no ka
sɛ, “Yesu Kristo.”—Ɔs.] Ɛno ne deɛ Twerɛ Kronkron no kaaeɛ.
Ɛyɛ nokorɛ.
337 Ne nyinaa yɛ, afei yɛrekɔyɛ asubɔ som no. Yɛrebɛdum
nkanea no simma kakra berɛ a yɛresiesie yɛn ho ama ɔsom no, na
wɔabɔ asu, na—na afei y’ahwehwɛ berɛ papawɔAwurademu.
338 Mo bɛyɛ asubɔ som anadwo yi anaa? Ne nyinaa yɛ, ɛbɛyɛ
sɛ mo—ɛbɛyɛ sɛ mobɛsiesie mo ho. Na mɛfiri aseɛ, mɛdi nnwom
no kan ɛne nnoɔma berɛ a yɛrekɔ y’anim no. Berɛ a wɔre yɛ…
[OnuabarimaNeville ka sɛ, “Ntaadeɛ no bi wɔ akyire ha, Dɔk?”—
Ɔs.] Asubɔ ntaadeɛ, Dɔk, ntɛmntɛm. Ne nyinaa yɛ.
339 Momma yɛnto saa nnwom dada papa no baako…[Ahoma
no so yɛ hunu—Ɔs.]
340 Nakɔsi sɛ yɛbɛyɛ saa no, berɛ yɛrefiri yi, ɛsɛ sɛ yɛnyɛ deɛn?

Yɛne Yesu Din no nkɔ,
Yɛrebutu Ne nan ase,
Ahene mu hene wɔ Soro, yɛbɛhyɛ No abotire,
Sɛ y’akwantuo ba n’awieɛ a.

Ne nyinaa yɛ, momma yɛnyina yɛnan so.
Ɛne Yesu Din nkɔ,
Awerɛhoɔ ba ɛne amaneɛ;
Ɛbɛma wo anigyeɛ ɛne awerɛkyekyerɛ…

341 Mɛka akyerɛ mo deɛ momma yɛn nyɛ. Mo ndane mo ho na
mo nkyea obi nsam wɔ hɔ, na ka sɛ, “Wo ho te sɛn, onuabarima?
Ɛyɛ me anigye sɛ me ne wo baa ɔsom yi ase.”

Din a Ɛsombo, Oh sɛnea ɛyɛ dɛ fa!
…ɛne Ɔsoro anigyeɛ;
Din a Ɛsombo, Din a ɛsombo, O… 

